
Хамис Шамилова,
кIулин редактор

Журналин гьаму нумрайиъ учу Руслан 
Бакидовдин «Фу фикир апIура жилижву-
вари?» кIуру бицIи макьала чап апIурача. 
Дишагьлийирикан ихтилат гьацIаз кIва-
антIан, гьацIаз зарафатниинди дибикI-
найивал аьгъюди, дишагьлийин ччвур-
нахъан бикIуз ккундузуз, фици вушра, 
гъийин деврин машгьур жилижвувари-
кан сар вуйи писатель Даниил Андреевдин 
аднахьинди кьяляхъ илдицури. Жили
жвуварин ва дишагьлийирин культура
йин ва яратмиш`валин месэлйир сабсдар 
вуйивал кьатI`иди тасдикь апIувалар 
кмикмиди алахьуру, амма, йиз фикриан, 
дурарихъди рази дархьузра шулу. Дишагь-
ли жилижвувтIан цIибди бажаранлу ву
йинхъа? Гьюжат дарди пуз шулуки, бязи 
жигьатариъ – ав. Ва гьаци гьюжат дарди 
пуз шулу, жара жигьатариъ дишагьлийиз 
жилижвуваз адру ва ади хьуз мумкин дару 
бажаругъ а, мисалназ, дадавал. 

Заан яратмишарин цирклариъ,  бикIу-
ра Д. Андреевди,  ухьуз му дюн’яйиъ ряб-
къюрайибдиз аьксиди вуйиб арайиз гъю-
ра: душваъ уьмрин эвел  дишагьли ву, хъа 
кIулиз адабгърур ва къайдайиъ тIаърур 
– жилижви. «Первердигарин комедия» 
кьюрин йимиш ву, Беатриче хътарди 
думу арайиз гъибдайи, Данте хътарди-
ра. Хъа эгер ухьу машгьур художникарин 
яратмиш`валин гьяракатнан дериндиъ 
учIвнийиш, инанмиш хьидийхьа: дура-
рин аьжалсуз яратмишарин рюгьнан тум 

дишагьлийи дурарин фикрин деринариъ, 
яратмишарин сирар айишваъ ипну. Инса-
ниятдиъ агъзур йисариинди гизафси эвел 
жилижвуваринуб вуди гъабхьну: кьувват, 
кьаст, дамагъ, гъучагъвал, инсафсузвал, 
дявикарвал. Испанияйиъ фагьум дерд
накк ккипру ва намус гъизмиш апIру ми-
сал а: «Жилижви инсафсуз хъял кайир 
духьну ккунду». Жилин машниин агъзур 
йисариинди дявйирин лепйир диргъура; 
чпикан гьадму лепйир ара йиз дуфнайи 
цIадлар – му жилижвуварин амрар ва 
юкIвар ву. Саспиган дишагьлийирин ин-
сафсузваликан улхуру, амма, я Перверди-
гар, чингисханари, тимурари, наполеона-
ри ифи удубзувалар, якобиндин террор, 
колонйир дисувалин пис зулум дишагь-
лийири ккебгънийинхъа, дишагь лийири 
дурариз регьбервал тувнийинхъа?! 

Жилижви ва дишагьли, Первердигари 
чпи фицдар вуди халкь гъапIнуш, гьац-
дар вуди гъузри, ухьу анжагъ жилижву-
ван ва дишагьлийин вазифйир, метлебар 
ва месэлйир жюрбежюрдар вуйиваликан 
кIурахьа.

Жилижвувар дарш 
Дишагьлийир…

Редакторин гаф

Дагъустан дишагьли

Раиса  
Шагьсинова

«Сагъ апIбан ляхин»

Раиса Шагьсиновайи КабардиноБал-
кар республикайин Нартгъалайиъ гъуб-
шу чан бицIивахт кIваин апIура. 

– Душваъ инсанар дагъустнариз 
багахь лудар ву,  кIваин апIура дугъу,  
хуш шлудар, жарарин дерднаъ, гъайгъуш-
наъ айидар, маш ачухъдар. Ич хизанди 
рюгьниинди дагъустнариз багахь вуйи 
дагълуйирин арайиъ учв ватандиъси 
гьисс апIуйи. Саб вахтналан абйирбабар 
Дагъустандиз удучIвну гъафну, дурари 
чпин юкIвариъ гъунши республикайин 
агьалйирикан ужудар гьиссар гъюрхну.

Вуздик кучIвбан месэла арайиз гъа-
фиган, хизандин советдиъ аьхюну риш 
Дагъмединтитутдин «сагъ апIбан ля-
хин» отделениейиъ урхуз гьауз йикьрар 
гъапIнийи. Имтигьнар хъуркьувалиин-
ди тувну, думу медвуздин студент гъахь-
нийи, гьаддихъди сабси тяди кюмекнан 
фельдшердира лихуз хъюгънийи. «Ди-
шагьлийирин духтир» хьуз дугъу, аку-
шервалин ва гинекологияйин ординату-
райик урхуз кучIвган, фикир гъапIнийи. 
Зегьмет тIалаб апIру пишейиз кьувватар 
харж апIури, думу духтирэпидемиолог-
дин гъуллугъниинра гъилихну.

– Йиз фикриан, акушергинекологдиз, 
дада ва бицIир уьрхбан бадали, бицIир 
хувалихъди аьлакьалу жара читинвала-
рианра кIул адабгъуз аьгъюди ккунду,  
кIура Раиса Наримановнайи.

Кандидатвалин диссертация хъуркьу-
валиинди дюбхну, дугъу чан вари вахт 
ккуни ляхниз бахш гъапIну. Духтирва-
лин ляхни думу Табасаран райондин 
багъ ри Сиртич гъулаз гъахну. Духтрин 
ад багахь йишвариъ чкиди тарабгъну, ва 
дугъахьна сагъ апIуз багахь гъулариан, 
гъунши районариан, Дербентдиан гъюз 
хъюгъну. 

Думу сарун республикайин медици-
найиъ айидаризра ужуйи аьгъяйи.

– Гъийин деврин медицина артмиш 
шула ва гьамусдиз дархьибсиб гьяракат-
ниинди улихь гъябгъюра,  чан фикрар 
ктитура Раиса Наримановнайи,  гьарсар 
духтрин ляхин – му дюн’яйиъ кIул адаб-
гъуз хьуб ву.

Тешкилатчивалин ва пишекарвалин 
лишнар фикриз гъадагъну, Раиса Шагь-
синовайиз республикайин сагъламвал 
уьбхбан министерствойиъ кIулин аку-
шергинекологдин гъуллугъниина тек
лиф апIуру. Дугъу тартиб гъапIу прика-
зариинди гъира республикайин бабвал 
ва бицIивал уьрхбан гъуллугъ либхура. 
БицIир хуз кюмек апIбан республика йин 
гъуллугънаъ дугъу цIийи къурулушар 
тешкил гъапIну – перинаталин консили-
ум, бицIир хуз кюмек апIбан республи-
кайин комиссия, манзилнаан консульта-
ция тувбан акушервалин центр. Мухрин 
рак ухди ашкар апIбан бадали, дугъу 
«Элвен рангнан муфтул» акция йикан 
гизафдариз аьгъю хьпан ляхин гъубхну. 

Пише ваъ –  
вазифаси тувнайиб…

Сабурлу, сюгьбатчийихъ дикъатнаан хъпехъуз чалишмиш шлу думу шлиз-вуш 
кьиматар дивуз, хайир кайи насигьят тувуз, тереф бисуз гьялак шулдар. 
Ляхниъра, вари туври ва кьяляхъ фукIа тIалаб дарапIди, жарарин кIваъ айи 
иццрушин гьисс апIури, вари ляхнариз кьувват гьубкIрувал субут апIру хасият-
ниинди ва зегьметниинди натижа гъазанмиш апIури, думу улихь гъушну.

Дагъустан дишагьли

Пишекри тартиб гъапIдарин сиягьнаъ 
«Мягьячгъалайиъ 150 йишв айи Пери-
наталин центр тикмиш апIуб» проектра, 
хайлин жарадарра а. 

Раиса Шагьсиновайи Мягьячгъалайиъ 
шубудварж йишв айи БицIидарин респу-
бликайин 2пи нумрайин клиникайин 
больница тикмиш апIуз лазим вуйи про-
ектдин документация тартиб гъапIну. 
Раиса Наримановна республикайиъ саб 
жерге социалин акцйир гъахбан жягьт
чира гъахьну. Дугъан кюмекниинди рес
публикайиъ гьар йисан «Акушергине-
кологдин йигъ» кIули гъабхура. 

Наркоманияйин улихьишв бисбаан 
республикайин гьюкуматдин программа 
тартиб апIбаъра дугъу зурба ляхин дубх
на. Республикайин сагъламвал уьбхбан 
министрин заместитель вуйи вахтна 
думу короновирус кайи иццрудариз кю-
мек тувуб тешкил апIбаъ кIубанди ишти-
рак гъахьну. Раиса Наримановна кюмек 
тувбан Вариурусатдин «Ухьу  сатIиди» 
акцияйиъра иштирак гъахьну, штабдин 
дахилнаъ ади, «уьру» ва «чру» зонйи-
риъ лихру волонтер медикарин ляхниз  
регьбервал тувну. Гьаддиз лигну думу 
РФдин Президент В. Путиндин Гьюр-
матнан грамотайихъди, медалихъди ли-
шанлу гъапIну. 

«Инсанариз лазим ва хайирлу вуйир 
хьуб» 

Му, инсандин уьмур бадали аьхириз-
кьан женг гъабхру духтриси, дугъу ка-
дабгънайи уьмрин рякъ ва дибиснайи 
тереф ву. 

Аьхиримжи урчIвуд йисан Раиса 
Шагь синовайи, гьюкуматдин гъуллугъ
ниин лихбахъди сатIиди, ДГМУйин 
акушервалин, гинекологияйин ва сагъ
ламвал уьбхюб тешкил апIбан кафе-
драйиъ мялимвалин ляхинра апIури 
гъахьну. Сач думу сагъ апIбан ляхнин 
факультетдин декандин гъуллугъниин 
тяйин гъапIну, хъа цци думу ДГМУйин 
ординатурайин ва аспирантурайин фа-
культетдин декан ву.

Дидланна савайи, думу «Урусатдин 
Уьру Хач» ОООйин Дагъустан региондин 
отделениейин председателин гъуллугъ-
ниина кадагъна.

– Думу йиз ляхин ву,  ктибтура дугъу. 
– Урусатдин Уьру Хачран улихь рягьим-
лувалин кюмек тувбан ва артмиш`валин 
аьлакьйир мюгькам апIбан месэла ди
йибгъна, гьадму гьисабнаан варихал-
кьарин рягьимлувалин правойианра. 
Гъайгъушнахъ ва манишнахъ мягьрум 
вуйидарин ва уьмрин читин аьгьвалат-
наъ ахънайидарин багахь хьуб важиблу 
ляхин ву. Цци мартдиъ учу Ватан уьбх
рудариз ва дурарин хизанариз, жямяаьт
лугъ тешкилатарин гъуллугъчйириз 
психология жигьатнаан кюмек апIбан 
центр ачмиш гъапIунча. Гъийин йигъаз 
республикайиъ думу сабтIан дар. 

Гъагъиди иццрудариз ва инвалидариз 
хулаъ социалин ва медицинайин хъайи-
вал апIбан «Дагъустандиъ жарарихъан-
ди юкIв убгбан гъуллугъ» кIуру аьнтIи-
кьа проект диврача. 

ЦIиб улихьнаси Раиса Наримановна 
ДРйиъ бицIирин ихиярариан Уполно-
моченныйин Жямяаьтлугъ советдин 
председателин гъуллугъниина ктагъну. 
Гьадмуган ДРйин Главайин указдиинди 
думу жазайиккан ккадаъбан месэлйири-
ан ДРйин Главайин багахь хьайи Комис-
сияйик каъну.

Хизан. «Инсанвал арайиз хру 
лишнар… »

Учу Раиса Наримановнайихъди сюгь-
бат апIурайи вари вахтна, дугъан шубар 
ич сюгьбатнахъ дикъатнаан хъпехъу
райи. Чпин дадайихьна дурарин айи 
гьюрмат аьгъю шуйи, дада дурариз лях-
нихьна, инсанарихьна, хизандихьна, би-
цIидарихьна янашмиш`валин заан нуму-
на ву.

– Гележегдиз пише фикир дапIну ка-
дабгъну ккунду, – кIура Раиса Шпгьси-
новайи.– Мисалназ, ич бицIину риш Со-
фия ДГУйин студент ву, думу журналист 
хьиди. Мектебдиъ урхурайиган, дугъаз 
ктабгъуз даккни пише адайи! УрчIвубпи 
класс ккудубкIурайи вахтна дугъак гу-
манитар, чIал аьгъю апIбан илмарихь на 
маракь ашкар гъабхьнийи. Ва узу, мя-
лимдихъди гафарчIалар дапIну, риш 
Мягьячгъалайин 13пи мектебдиз адауз 
йикьрар гъапIнийза. Йиз шурахъ гья-
кьикьи журналистдин хасият хъа! 

Республикайин Главайихъди пресс
конференцияйиъ София дугъахьна ДГУ
йиъ журналистикайин отделениейиъ 
бюджетдин йишвар жара апIбан суал 
туври илтIикIну. Меликовди кюмек апIуз 
гаф тувнийи! 

Гьеле мектебдиъ урхури имидитIан 
думу « Орленок» газатдин мухбир вуйи, 
хъа гъи думу «Табасарандин нурар» 
газатдин мухбир ву. София ДГУйин 
Жигьиларин центрин, Урусатдин Уьру 
Хачран Дагъустан региондин отделе-
ниейин хушниинди вуйи ляхниъ ишти-
рак шула, думу Москвайиъ кIули гъубшу 
жигьиларин арайиъ финансарин савад-
лувалиан дагъустан командайи сабпи 
йишв гъадабгъу Вариурусатдин конкурс
дин иштиракчи хьузра хъуркьну.

Раиса Наримановна чан шуран хъур-
кьувалариин кIваантIан рази ву. Хъа узуз, 
гележегдиъ йиз гъарашугъ шлурихъ-
ди гафар апIури, йиз улихь чаз ккуниб  

аьгъю ва, чан улихь аьхю журналисти-
кайин месэлйир диври, метлебнахьна 
гъягъюрайи журналист гъяркъюнзуз. 

Аьхюну риш дадайин рякъюъди гъуш-
ну, дугъу ДГМУ, эндокринологияйин ор-
динатура ккудукIну, гьамус лучевой диаг-
ностикайин духтир хьуз урхура. Кьялану 
риш архитектор хьиди, дугъу ДГТУйиъ 
урхура. Бай мектебдиз гъягъю ра , дугъан-
ра гизаф маракьар а… 

 ЦIийи проектарихъди, ниятарихъди, 
уьмур маракьлу апIрубдихъди жвуван  
уьмур абцIри, улихь душну ккунду,  кIу-
ра Раиса Наримановнайи.

– Думу ухьхьан апIуз шлуб ву, – инан-
миш ву ихь игит,– асасуб, кIваин гъибтну 
ккунду: дабхънайи гъвандикк шид ккуб-
чIвурдар! 

Дугъан гафарихъди рази дархьуз чи-
тин ву. 

Аьйшат Тажудинова

Зайнап  
Аьлиева

Узуз «Зайнап мялим» 
йипай…

Дугъан ижми ва гьадму саб вахтна гьевес капIру суратнаъ, инанмиш 
вуйи лигбаъ, улупуз дару хуш`валиъ, айтIан вуйи, мютIюгъ апIру дада-
валин кьувватнаъ фу-вуш бисуз даршлуб а.

Мялимвалин рякъ…

Асккан Къазанищейин гизаф профи-
лар айи лицейин директорин тербияйин 
ляхнин заместитель Зайнап Мягьямед-
тIагьировна Аьлиева гужли инсан ву, ва 
дугъаз зегьметнанси, гележегдин насла-
риз аьгъювалар ва тербия тувбан кьимат 
аьгъя.

– Узу Асккан Къазанищейиан вуза, 
мушваъ бабкан гъахьунзу. Дада – мялим 
вуйи, адаш ихтиярар уьрхру гъуллугъа-
риъ гъилихну. Кьюридра уьмриъ саб дюз 
рякътIан адру коммунистар вуйи!

ДГПУйин химияйинна биологияйин 
факультетдин студент Зайнап Аьлиева 
багъри гъулаъ практикайиъ гъахьну, 
вуз ккудубкIган, думу мялимар гьуркIну 
адру багъри гъулаз гъафну. 

– Узу йиз йишв̀ ин аливалиин шаклу 
дайза,  кIура Зайнап МягьямедтIагьи-
ровнайи. – Узу киврайи дарс гьарган 
илимдинна ахтармиш`валин маракь 
айиб вуйзуз, гьаддиз, ФГОСар уьмриъ 
юрутмиш гъапIган, узу цIийи ляхнихъ 
аьшкьниинди хъюгъюнза.

Насларин аьлакьа уьбхюри…

– Гъуларин мектебариъ образовани-
ейин уьмуми йишв тешкил, ярхла реги-
онариъ аьгъювалар гъадагъурайи баяр

шубариз сабсдар шараитар яратмиш ва 
дурариз образование гъадабгъуз аьгъю-
валарин бина тямин апIури ккундийзуз. 

Гьарсаб дарснаъ Зайнап мялимди, 
цIийи технологйир ишлетмиш апIури, 
кIул`инди аьгъювалар гъадагъуз удукь-
рувалар артмиш апIуру.

Дугъан гъарашугъари думу мектеб-
дин ва райондин ужудар мялимарикан 
сар, гьаддихъди сабси ляхнин шараит 
яратмиш апIуз удукьрувалиинди тафа-
вутлу вуйиб къайд апIура.

– Узу ижми мялим вуза. Узухь урху-
райидариз дици вуйиб аьгъя, амма узкан 
гиран апIурдар – узу дурариз мялимси, 
насигьятчира, аьгъюваларин дюн’яйиз 
хъади гъягърурра вуза, кIура Зайнап 
МягьямедтIагьировнайи. 

Зайнап Аьлиева лицейин директорин 
тербияйин ляхнин заместитель вуди 
40 йис ву. Бажаранлу мялимдихь урху-
райидар райондин ва республикайин 
олимпиадйириъ гъалиб шула. Зайнап-
дин гъарашугъари къайд апIурайиган-
си, дугъан ляхнин натижа дерин анализ, 
гьаригъандин гюзчивал, мялимдиин 
урхурайидарин хъугъвал аливал ву. 
Зайнап МягьямедтIагьировнайин ачухъ 
дарсарра, яратмиш`валин отчетарра, 
гергми столарра, семинарарра, жара мя-
лимарин дарсариз гъягъюбра образова-
ние улихь гьапIбан алатар ву. Райондин 

образованиейин управлениейин семи-
нарариъ, ДИРОйиъ аьгъювалар тув-
бан курсариъ, зегьмет тешкил апIбан 
къайдйирикан ва мялимдин пишейин 
важиблуваликан, «Образование» милли 
проектдин цIийиваларикан ктибтури, 
дугъу гъулан мялимдин тажруба пай 
апIура. 

Рюгьниинди пише ктабгъуб…

Мялимди чан урхурайидарикан ут-
канвалиинди ктибтура.

– Райондиъ райондиан вуйидар,  
гьадрарин арайиъ духтрарра, лихури 
хьуб йиз хиял вуйиваликан гьарган кIури 
шуйза. Йиз баяршубари йиз гафар лик
рикк ккивундар. Гъи райондиъ, гъулаъ 
духтрар гьуркIну а. 

Асасуб – жигьилар гьевесламиш апIуб 
ву, гьаддихъна хура профилин образова-
ниейи. Хъа зегьмет – му тербия тувбан 
важиблу паярикан саб ву. 

Фагьум хъайи, чпин хизанаризра, гъу-
лазра, райондизра хайир кайи инсанар 
аргъаж дапIну ккунду. Магьа важиблу 
вуйиб.

Мялим инанмиш ву, бицIир сабпи ну-
батнаъ инсанси рякъну ккунду. 

– Учу хизандиъ хьур айча. Ва учук  
гьарсарик абйирбабари жвуван халкь-
дихьна, ватандихьна, хизандихьна кку-
нивал капIну. ДумутIан гужлиб фукIа 
адар ва хьузра мумкин дар, – гьисаб 
апIура Зайнап МягьямедтIагьировнайи. 
– Узуна жилири читин, амма намуслу  
уьмур хъапIунча. Ич вари кьувватар лях-
низ харж гъапIунча. 

Йиз жилир Уьсман ерли совхоздиъ 
бригадирди гъилихнийи, гьамус район-
дин водканалиъ лихура. Узу вари уьм
риъ мялим вуза. Учу саб вичун швурарси 
вуча, ва гьацI гафналан сар сарин гъав-
риъ ахъурча. Шубур бицIир аьхю гъа-
пIунча. Дурариз аьгъювалар гъадагъуз 
ккундийи. Учу бицIидар интIи гъапIун-
дарча. Дурар аьхюдарихъди сабси ли-
хуз чалишмиш шуйи, саб ляхниъра учу 
гъапибдилан улдучIвундар. Риш мялим 
гъахьну. Дугъан гъарашугъарин гафа-
риинди, ужур мялим ву. Тяриф апIура-

дарза, гьаци хьузра ву. Хъа дугъан би-
цIидари, йиз хутлари, китай чIал аьгъю 
апIуб кадабгъна.

«Учу бинайиинди Дагъустандиан 
вуча…»

Аьлиеварин баярикан сар СВОйиъ 
гъакIну, дидкан пуз ккадайза, амма думу 
темайиканра гафар гъахьнийич. Аьлие-
варин хизандиз чпин бицIину бай гъакIи 
СВО гьякь аьгъю апIбан майдан ву. 

Зайнапдин ва Уьсмнан бай Саид би-
цIидихъанмина зяифдар уьрхрур, гьякь 
ккунир вуйи. Думу, экстерндиинди мек-
теб, хъасин вуз ккудуркIну, мектебдиъ 
информатикайин мялимди гъилихну, 
армияйиъ гъуллугъ гъапIну. Хъасин 
контрактдиинди гъуллугъ апIуб ктабгъ
ну, сифте БутIлихдиъ, хъасин Абхазияй-
иъ гъуллугъ гъапIну ва Урусатдик чпин 
хушниинди ктикьу украин областариз 
гъуллухъ апIуз гъушну.

Зайнап МягьямедтIагьировнайи Ва-
тан уьбхрурин Йигъаз чан баяриз теб
рикнан ролик гьязур гъапIуваликан 
кIваин хура. Хябяхъган бицIину бай 
Саидди жикъи мялумат хътапIнийи: 
«Эгер узу гвачIнинган зенг дарапIиш, 
ккебгънади хьибди». Хъа дидиз улихьна 
дугъу гъибикIнийи: «ГучIбях ва хаин-
кар… Приказ тамам апIбаккан кIул кка-
дабгърудариз, чаина ихтибар дапIнайи 
пост гъибтрудариз узхьан жара гафар 
пуз шулдарзухьан. Ерли агьалйирин 
кьяляхъ жин шлударихъанди нач шул-
зуз. Учуз мушваъ гъябкъюб ва аьгь гъа-
пIуб ихь бицIидариз аьгъю дарибшри ва 
дурари аьгь дарапIри, узу аьхиризкьан 
гъягъидиза. Учву йиз гафналан узу ма-
алдаанай…» Мариуполиъ Саиддиз саб
пи зиян гъабхьнийи, амма санчастназ 
гъушундайи. Дугъаз «Женгнаъ тафа-
вутлувалариз лигну» Жуковдин медаль 
тувнийи. Попасныйин багахь Саиддиз 
хъана зиян гъабхьнийи, думу Урусат-
дин ругариина гъахнийи. Сагъ гъахьир 
хъана улхьан цIарниина гъушнийи. 
СВОйиъ гъахьи ургуб вазли дугъу саб 
вахтнара офицерин погонар алдагъун-
дар. 

2022пи йисан 7пи сентябриъ думу 
нубатнан женгназ гъушну. ТIурфанси 
убгъурайи гюллдиккди Саидди эскрариз 
кьяляхъ гъягъюз амур гъапIну, хъа учв 
уьрхюз гъабхьундар…

РФдин Президент Путиндин 2022пи 
йисандин ноябрихъан вуйи Указдиин-
ди танкарин сабпи взводдин командир  
аьхюну лейтенант Саид Аьлиев Кьягьял
валин ордендихъди лишанлу гъапIну 
(йикIбахъан). Игитрин хпир Садия, риш 
Самира гъузна. Абйирбабариз Саид чIи-
види ими.

Дурар чпин аьхюну бай Султандиин-
дира уткан ву. 

– Султанди ужуйи урхуйи, дугъу-
ра мектеб экстерндиинди ккудубкIну, 
юристдин образование гъадабгъну, – 
ктибтура Зайнап МягьямедтIагьиров-
найи. – Сяргьятар уьрхбан кьушмариъ 
Карелияйиъ гъуллугъ гъапIну, суддин 
приставарин гъуллугънаъ гъилихну, 
хъасин контракт гъийибтIну. 2022пи 
йисланмина Урусатдин жюрбежюр обла-
стариъ гъуллугънан командировкйириъ, 
СВОйиъ женгариъ гъахьну. Командириз 

зиян гъабхьиган, Султан Аьлиевди ду-
гъан вазифйир чаина гъадагъну ва хусу-
си состав хатIасуз йишваз адапIну.

Дугъазра контузия гъабхьну. Жен-
гнаъ улупу кьягьялвализ лигну, думу 
Кьягьял валин ордендихъди лишанлу 
дапIна. Султан Аьлиевдиз уткан хизан, 
хпир Равзат, шубур велед, а.

Уьсман ва Зайнап Аьлиеварин юкIвар 
йирхьур хтул шуру ва сар хтул бали арг
ра. Уьмур давам шула. Рюгьниинди мя-
лим вуйи Зайнап Аьлиева, аргъаж шу-
лайи насил тербияламиш апIбаз лигну, 
гьюрматнан грамотйирихъди, чухсагъу-
лин кагъзарихъди лишанлу дапIна, ду-
гъаз «РФдин образованиейин гьюрмат-
лу гъуллугъчи» лишан а. 

Мушвахъди фу аьлава апIуз шулу? Ан-
жагъ саб: «Мялим, яв ччвурнан улихь 
икрам апIуз гъит!»

Аьйшат Тажудинова

* * *

Вазар ва йисар, сабдиз сабди хъзигури, 
ккудудубкIру ярхла йишваз ярхи поезд-
дин вагъунарси, гъягъюра. Рякъюъ ман-
зил улупру лишнар а: ужубдин шадвал, 
гиранарин кьутIкьлишин, кьяляхъ апIуз 
даршлу мягьрумваларин иццрушин. Ва 
вари фицибвуш алдатмиш апIру саягъ-
ниинди гъибикьнаки, инсанарин арайиъ 
вуйи мютIюгъвалин «уьмумиди – фукIа 
дар, яшамиш шулахьа» гафари ачухъ 
апIру кучIлин хушбахтвал арайиз хуру, 
амма, Анвар Ажиев уьмриан гъушган, 

абхъувализ ухшар фувуш гьисс гъапI-
нийза, ва вари гъибикьнийи, кубчIви-
ганси, гъучубхганси, яратмиш`валин 
умударин акв гъудубгнийи… Аьхю шаи-
рин жилиин вуйи рякъ ккудубкIну…

Думу литературайиъ 30пи йисари 
учIвну, инанмишди, варидарихъди ба-
рабар вуйидарихъдиси гафар апIури, 
яратмиш`валин талитнаъ иштирак дар-
шули… 

Анвар Ажиев ихь яратмиш`валин ин-
теллигенцияйин чпи фужарвуш вуди 
улупуз чалишмиш даршлу, хъа уьмриъра, 
литературайиъра чпи вуди гъахьи ва 

Думу гьарган 
шаирди гъузуйи

Ич журнал урхрудариз Анвар Ажиевдикан машгьур литературовед, Да-
гъустандин халкьдин писатель Камал Абуковдин кIваин апIбар урхуз 
теклиф апIурача. 

гъузу вакиларин дестейиан ву. Думу чан 
вахтнан шаир вуйи, гъютIурччврур, учв 
реформаторси, революционерси, иллагь-
ки оппозиционерси улупуз ккунир дайи

Сабпну жарабдикан пуз, сабпну жара 
мяълийир апIуз хъюгъну, машгьур хьуб 
читин дар, хъа Анвар Ажиев, учв рякъ-
бан бадали, думутIан читин рякъюъди 
гъягъюйи: жарадари бикIрубдикан би-
кIуйи, амма жараси, яни чан саягъниин-
ди.

Чан яратмиш`валиъ думу сабшвнуб 
циркил кайи нириз ухшар вуйи: бицIи-
дариз шиърарин ва поэмйирин сюгьюрлу 
устад, уламчи сатирик ва юморист, ужур 
таржумачи. Дугъан ккунхьуваликан 
гьисслу шиърар, дериндиан кялхъбан 
«Къайсар Къалабузаров» поэма, бицIида-
риз вуйи «Лизи уьрдегабццу ушв» махъв 
– мурар къумугъ поэзияйиъ аьнтIикьа 
гьядисйир ву…

Анвар Ажиевдин яратмиш`валин ухьу 
бинасузди ул`ан идипурайи терефра а: 
шаир ва театр. Анвар Аьбдулгьямидович 
Къумугъ театриз жвуван адми вуйи – не-
инки адлу шаирси ва тIалаблу устадси, 
хъа гьацира дюн’яйин классикайин дра-
матургияйин учвтIан заанур адру тар-
жумачисира… Багъри театрин реперту-
ариъ йицIубтIан артухъ дугъан пьесйир 
учIвну…

Узуз Анвар Аьбдулгьямидович писа-
теларин съездарин трибунайихъ кIваин 
илмийиз – сикинсузди улхуйи. Гьаддихъ-
ди сабси чав кIурубдилан улдугурдайи… 
Думу жарадариз учв улупуз ккунир дайи, 
саб вахтнара чан яратмиш`валин таж
руба забгрур ва чан адлувалиинди ил-
зигрур дайи. Хъа учуз, литературайин 
зегьметнан бязи сирар аьгъю духьнайи 
жигьилариз, думу шиърариин фици ли-
хуруш, аьгъяйчуз…

Узуз дугъан черновикар гъяркъний-
зуз, Анвар Аьбдулгьямидовичди шиърин 
цIар дюз алапIурдайи, хъа цIийиб би-
кIуйи. Думу шиърин гизаф вариантар 
агру шаир вуйи, ва дугъан гьарсаб ва-
риант ккудубкIуб, цIалцIам дапIнайиб 
шуйи. ЙицIубйицIисаб вариантдикан 
чап апIуз саб вариант тувуйи. Анвар 
Ажиев цIарар гизаф дикIбахъ хъергна-
дайи, гафарин дебккуз даршлу лепе ду-

гъаз хас вуйи. Дугъу гъибикIуб вари кьюб 
аьхю дару томдиъ уршуз мумкин ву… 
Дици вуйивалиъ шаирин пишекарва-
лин тIалаблували, хъа гьацира дугъан  
уьмрин аьяндарвали роль уйнамиш 
гъапI ну: дугъаз тахил сахъвхьан жара 
апIуз аьгъяйи…

Думу гьарган ва варибдиъ шаирди гъу-
зуйи – бикIбан столихъра, хизандиъра. 
Сагъ даршлу уьзур кади иццури, хулаъ 
айиганра кмиди Анвар Аьбдулгьямидо-
вич галстук ккабхъну шуйи, хиял апIин 
думу фунубвуш жавабдар совещаниейи-
ан саб дакьикьайизди хулаз гъафну…

Анвар Ажиевдикан дубхьну ккуни де-
режайиъди гьеле дупнадархьа. Думу чIи-
види имиди, шлихъди лихураш, шлихъ-
ди гафчIал апIуз кьисмат дубхьнаш ва 
шлихъан дубгъуз мумкинвал аш, гъав-
риъ гъахьундархьа. Ва варитIан бейкеф 
шлуб – ухьу шлихъ мягьрум духьнаш, 
гьеле гьякьикьатди гъавриъ ахънадар-
хьу! 

Камал Абуков

Жамиля  
Мелесова

Самолетдин аварияйиъ 
чIивиди гъузуб  

ва ляхниъ улихь гъягъюб
Ухьу аьжайиб вахтна яшамиш шулахьа. Жиларихъди сабси ухьу лях-
ниъра улихь душну ккунду, гьаддихъди сабси, ухьу дишагьлийир вуйивал-
ра кIваълан гьапIну ккундар. ВаритIан аьхю читинвал – му гьадму лях-
нариъ пайгарвал уьбхюб ву.
Аьлава образованиейин коммерцияйин дару кIул`инди вуйи «Финанс-
Групп» тешкилатдин директор, хайлин проектарин руководитель Жа-
миля Мелесовайиз пайгарваликан, бухгалтервалин гьисабарикан, бицIи 
ва чIатху бизнесдикан саки вари аьгъя. 

Чан уьмриъ Жамиляйи гьарган гьам-
циб къайда уьбхюру: «Увуз дапIну дакк
ниб жарадариз мапIан, увухьна фици 
янашмиш духьну ккундуш, жарадарихь-
на гьаци янашмиш йихь».

Жамиля Мелесова гизаф чалишмиш 
шлу инсан ву. 

Асасуб, гьисаб апIура Жамиляйи, гья-
ракат дишди тешкил апIуб ва важиблу 
къайда кIваин гъибтуб ву: «Эгер уву саб 
ляхниин машгъул вуш, уву вари 100 % 
думу гьяракатнаъ духьну ккунду».

Дугъан фикриинди, хъуркьувалар айи 
дишагьли – му зегьмет зигуз ккунир, 
хъугъвал алир, метлебнахьна гьяракат-
наъ айир, чаз хъайивал дапIнайир, тя-
минди вуйир духьну ккунду. Дугъаз чан 
эллешмиш`валра а, думу спортдиин маш-
гъул ву, дугъу, гьелбетда, гизаф урхуру…

Жамиля Гуниб райондин СугъратIль 
гъул`ан ву. Дугъу ккергъбан мектеб рай-
ондиъ ккудубкIну, хъасин дурарин хи-
зан Мягьячгъалайиз удубчIвну гъафну, 
учвра дигиш`валарин йисари. Мектебдиъ 
къайдалу урхурайир гъахьну, дугъаз ги-
зафси математика, физика кьабул шуйи. 
Жамиля Мелесовайин дада экономист ву, 
гъира дугъу Финансаринна экономика
йин коллеждиъ дюн’яйин экономикайин 

дарсар кивра, хъа рягьматлу адаш пи-
шекар художник вуйи, дугъу мектебдиъ 
черчениейин дарсар киври гъахьну. Ха-
лис художник вуди, думу йисари гизаф
даризси, дугъаз учв гъидихъундайи, 
дугъхьан цIийи уьмрихьна вердиш хьуз 
гъабхьундайи, ва Мелесоварин хизандиъ, 
парчйир гъапIу СССР уьлкейиъси, чи-
тин вахтар улуркьнийи. Жамиляйин чве 
байвахтнаъ яманди ктIерццнийи. Думу 
сагъ апIуз гизаф пул лазим вуйи. Жами-
ляйиз гьацира шубуб йишваъ лихурайи 
дадайиз кюмек апIуб ва мектебдиъ ур-
хуб алабхънийи. ЙицIиюкьуд йисаъ айи 
шуру масу тувуз пирожкйир уржуйи.

– Дурар масу гъадагъури шуйин? 
– Ав. Учуз мейвйир марцц апIру алат 

айчуз, дидин кюмекниинди картфар 
чкиди алдауйза. Дун кайи хямир ктIиб-
шузра гъудубгънийза, гьаз гъапиш мас-
дик ктIибшу хямир багьади удубчIвуйи. 
Саб вахтналан учу контейнер гъадабгъ-
нийча ва алвер апIру йишв, яни бицIи га-
строном, тешкил гъапIнийча. Хъасин узу 
кафе ачмиш гъапIнийза!

Йиз бицIи бизнес ликриин апIбаъ узуз 
аьхю читинвалар алахьнийзуз. Вари дуб-
гъуб алабхънийзуз: лазим вуйи докумен-
тар ацIуб, налогар, госпошлина тувуб…

Гьаци узхьан неинки дадайиз кюмек 
тувуз, хъа гьацира Москвайиз урхуз гъя
гъюз пул уч апIузра гъабхьнийзухьан. 
Мектеб ккудубкIган ДГУйик урхуз ку
чIвуз гъабхьундайзухьан. Йиз аьгъюва-
лар Дагъустандиз гьуркIну вуйидар гъа-
хьундайи… Ва узу Москвайиз гъушнийза.

– Москвайи уву фици къаршуламиш 
гъапIнийи?

– КIуруганси, палатдиз дилигну къар-
шуламиш гъапIнийи ва фагьмиз дилиг-
ну кьяляхъ гьаънийи. Душваъ узу юкьуб  
университетдиз аьрзйир тувнийза ва 
юкьби йишвариъра узу кьабул гъапI-
нийи: Плехановдин университетдиз, 
РУДНдиз, Гъулан мяишатдин акаде-
мияйиз ва РФдин Гьюкуматдин багахь 
хьайи Финансарин академияйиз. Обще-
житиейиъ яшамиш хьуз кьимат бицIиб 
вуйи, вазли миржиб манат, Финансарин 
академияктабгънийза. 

Уч дапIнайи пул гьацIисаз гьубкIур 
кIури хиял вуйиз, хъа думу саб вазлилан 
ккудубкIнийи…

Узхьан Москвайиъ мици яшамиш хьуз 
даршлувалин гъавриъ гъахьнийза ва 
уборщицади лихуз хъюгънийза. Тукан-
диъ гьацIишварихъан гвачIиндиз кьул 
жибкIуйза, хъасин дарсариз гъягъюйза. 
Лисхъан ахуз вахт шуйи. Саб пакетдиъ 
айи хинкIар гвачIиндиз, лисуз ва хябяхъ-
диз пай апIуйза. Столоваяйиъ фукIа гъа-
дабгъуз шулдайзухьан – багьади вуйи. 

Майонездин ккудубкIу пачка учу, сту-
дентари, фици дабтIуйиш ва дидкан думу 
бегьемди ебццайизкьан уьл ктатуйиш, 
кIваин илмийиз.

Фицивуш фикрик кахънийзу: гьаз 
узу мици яшамиш шула? Фу дапIнура  
аьжузвалиъ яшамиш хьидарза кIури, 
жвуву жвуваз гаф тувнийза! Гьамус 
курь ерди лихурайза. Москвайиъ 4пи 
курснахъан вари чпин пишйириинди 
лихуйи, хъа урхуб хябяхъган шуйи. Ухьу-
хь интIи дапIнайи жигьилар абйирбаба-
рин пулихъ яшамиш шула!

Узуз йиз кадабгънайи профилин ля-
хин лазим вуйзуз, узу кьюдварж йишваъ 
сюгьбатар гъапIнийза! Ва кьюдваржпи 
йишваъ узхьан, узуз 1С программа  
аьгъяш, гьерхнийи, хъа думу йиз улариз 
гъябкъюбкьан дайиз! Аьгъязуз гъап-
нийза, ва узу ляхниз гъадагънийи! Думу 
сюгьбатариъ тувру вари суалариз жава-
бар кьюдваржпи ражариз кIваълан дапI-
найза. Узу ляхниз гъадагъу йишв тюрка-
рин тикилишдин компания вуйи. Садпи 
йигъан ляхниз удучIвнийза ва гьапIну 
ккундуш, аьгъдайзуз. Хъа маважиб ду
шваъ 9 агъзур манат вуйи, курьервалиъ 
узу гъадабгъурайиб 3 агъзур манаттIан 
дайиз! Душваъ лихурайи дишагьлийи-
кан узу дапIну ккуниб узуз улупуб ккун 
гъапIнийза, йигъ ккудубкIайиз узу вари 
аьгъю гъапIнийза. Саб вазлилан тики-
лишдин площадкайин кIулин бухгалтер 

гъахьнийзукан, шубуб вазлилан – ти-
килишдин шубуб площадкайин ляхни-
ин гюзчивал гъабхуз хъюгънийза, хъа 
йислан узу компанияйин управлениейин 
кIулин бухгалтерди тяйин гъапIнийи. 

Йиз думуган 25 йист1ан дайиз…
Москва – му яшамиш хьуз ваъ, хъа ли-

хуз ужуб шагьур ву. Узу гъазанмиш гъапI
нийза ва ужуб тажруба ади Мягьячгъа-
лайиз кьяляхъ гъафнийза, МФЦйиъ 
ляхниъ дийигънийза ва душваъ 2010пи 
йисазкьан гъилихнийза. Хъасин сад йи-
санкьан ляхин гъапIундарза. Москва
йиан Мягьячгъалайиз тIибхру самолет 
2010пи йисан декабриъ «Домодедово
йиъ» аварияйин аьгьвалатнаъ дубсувал 
кIваин илмишуличв. Самолет кьюб швур 
гъабхьнийи! Кьюр кас гъакIнийи, 80 кас-
диз зийнар гъахьнийи. Гьадму самолет-
диъ узура айза… 

– Самолетдин аварияйихъан уву фици 
яшамиш гъахьнийва?

– Вари жарадарси. КIваълан гьапIуз 
ккун шулу, амма шулдар… Сад йисазди, 
думу авария себеб вуди, узу аришвериш-
дин рякъ̀ ан адахънийзу…

–Хъасин ляхнихьна гъафнийва?
– Гьякьлуди кIуруш, хайлин йисар 

улихьна, йиз уьмур ужувлахъинди ди-
гиш апIуз ккунди, узу йиз бизнес ккеб-
гънийза. Думу вахтназ узу Дагъустандиъ 
ужур пишекарси улупнийза ва хайлиндар 
узухьна, бизнес гъабхбаан консультация 
ккун апIури, илтIикIуйи. Жвуван ляхин 
ачмиш апIру вахтна фу дапIну ккундуш, 
ухьухь инсанар гъавриъ адар аьхир. Узу 
бухгалтерариз аьгъювалар тувбан центр 
ачмиш гъапIнийза. Гьамус йиз «Финанс
групп» кIуру компанйирин жерге айиз, 
душваъ учу пишекрар гьязур апIурача. 
Финансарин экономикайин ва юриспру-
денцияйин цирклиъ гъи ужудар пишек
рар гьуркIну адар. Аьгъювалар гъадагъ-
бахъан, 100 % пишекрар учухь ясана жара 
компанйириъ ляхниъ дерккрача. 

Жвуван ляхни аьшкь капIуб – му биз-
нес тешкил апIбаъ хъуркьувалин асас па-
ярикан саб ву.

– Хъа хусуси уьмур фици?
– Хусуси уьмриъра вари гизаф ужуйи 

вуйиз. Узухъ ужур жилир Юсуп Юсупов, 
дугъан абйирбабар хъайивалиинди ут-
кан вуза. Юсуп йиз ватанагьли ву. Учу 
ич багахьлуйирин серенжемдиъ таниш 
гъахьунча. Ич сумчир хьайиз думу МИД

диъ таржумачиди лихурайи. Дугъаз саб
швнуб чIал аьгъя, региондин образова-
ниейин центриз регьбервал тувра.

Гьеле бицIидар адарчуз, хъа духьну 
ккундучуз, амма вари Первердигарин 
амриинди шулайиб ву. 

Ич сюгьбатнан аьхириъ Жамиляйи, 
му уьмриъ дишагьлийилан гизаф асиллу 
ву, гъапнийи: хизанра, бицIидарра, хал-
ра. Дугъу дишагьлийириз фагьум, сабур, 
хъа асасуб, жвуву жвув ккун апIуз дуб-
гъуб ккун гъапIнийи.

– Узуз гьамусдиз жвуву жвув ккун 
апIуз аьгъдайзуз, жарадар бадали яша-
миш шуйза, хъа жвуву жвув ккун апIуз 
йиз жилири улупунзуз. Гьацира узу уьр-
хюз, узуз гьюрмат апIуз, уьмриъ узхьан 
шлубдихъ варибдихъ хъуркьуз гъудуб-
гъунза. Уьмриъ, бизнесдиъси, варитIан 
асасуб – му жвув жвувахъ, жвуван кьув-
ватарихъ хъугъуб ву. 

Бахтлу дишагьлийин багахь вари бах-
таврар шулу! 

Ихь уьлкейиъ жавабдар ляхнар чпи-
ина гъадагъуз, улихь гъягъюз, бизнес-
диъ саб кьадар хъуркьувалар гъазанмиш 
апIуз гьязурди вуйи дишагьлийир айи-
валиин узу шад вуза.

Виолетта Ратенкова

Диана Рамазановайи гъиву шикил

Гъулан ччвурнаъ дидин тарих атIабгна. 
Мушв̀ антина дявикар Тимур (Тамер-
лан) гъушну. Шту гъах дапIнайи Тиму-
рин эскрар гужназ гъягъюради гъахьну, 
варишвариъ нирарин кьиар уркънади, 
даграр ичIи духьнади, хъа булагъар агуз 
даршлубси жин дапIнади гъабхьну. Лику 
Тимурин амриинди эскрари варж йи-
швахь жил ебккуз хъюгъру ва дурарин 
чалишмиш`валар давди гъюдучIвундар: 
ургудпи йигъан гьарсариз чан пай шид 
тувну. Гьяйвнари ва девйири шид гъубхъ-
ну, амма, чпи гъягъруган, дурари хандин 
амриинди гъуййириъ руг абхьру. Гьаци 
арайиз гъафну Темиргъуйи ччвур, таржу-
ма гъапIиган «рукьан гъуйи» шулу. 

XIX аьсрин аьхириъ мушваъ Влади-
кавказдин рукьан рякъ’ин Петровский 
цирклин станция арайиз гъафну. Рукьан 
рякъ̀ ин гьяракат ачмиш апIру вахтназ, 
1894пи йисандин 1пи январиз, душваъ 
пассажирариз дарамат тикмиш гъапIну ва 
Морзейин гъурулушдин саб аппарат дивну. 
Ракъяр жара шлу йишв вуйи Темиргъуйи 
явашявашди станция гъабхьну. Душваъ 
сабпи агьалйир командировка йиз гьаъ-
найи рукьан рякъ̀ ин лихурайидар гъахь-
ну, хъасин багахь гъуларин агьал йирира 
душваъ бина йивуз хъюгъну. Дурарин би-
цIидариз мектеб тикмиш гъапIну.

Темиргъуйийихъди бедбахтвалин гья
дисйирра аьлакьалу ву. 1919пи йисан 18
пи августдиъ станцияйин дараматдин 
улихь революцияйиз къаршу вуйидари 

Уллубий Буйнагъский кIули ади дагъустан 
большевикарин жини дестейин иштирак-
чйириз гюлле гъивну.

Шариаьтдин суддиъ Буйнагъскийи  
гьамци гъапну:

– Узу дагъларин дар дерйириъ аьхю 
гъахьир вуза ва дагълу халкьдин уьмрин 
вари гъагъишин ужуйи аьгъю гъапIунза. 
Учву узуз гюлле йивидичва, амма халкь-
дин кIваъ айи фикир гюлле йивну йибкIуз 
хьибдарчвухьан! Совет гьюкмин гъалиб-
валиин узу ижмишнаан инанмиш вуза ва 
думу гъалибвал бадали йикIуз гьязур вуза! 

Вокзлин дараматдин цалик гюллйирин 
урхъар гъузна. Станцияйиъ гъийиху ре-
волюционерариз ядигар дивнийи. Жилар 
гъутIурччвган, думу гъарабгънийи, хъа-
син цIийи алапIнийи.

1970пи йисан Дагъустандиъ гужалди 
жилар гъутIурччвну, гизаф йишвар гъа-
даргъну. Темиргъуйийиз гъафи Харьков-
диан вуйи тикилишчйири рукьан рякъ̀ ин 
лихурайидариз кьюб квартира ккайи 
миржид хулар тикмиш гъапIну. 1974пи 
йисандин аьхириз цIийи мектебра див-
нийи. Агьалйирин кьадар сабпну гизаф 
хьуз хъюбгънийи, гьаз гъапиш медпункт, 
библиотека, клуб тикмиш гъапIнийи.

Гъи Темиргъуйийиъ кьюд агъзур агьа
ли яшамиш шула. Дурар чпин гъулан та-
рихдиин уткан ву, дурари дидкан туриста-
риз аьшкьниинди ктибтура.

Гьязур гъапIур Гюльнара Асадулаева ву

Темиргъуйи

Жанет 
Буччи

«Узухъ «жакьв» кIуру лакIам 
хъибтIна кIури, фикир апIуйза ва 
гиран шуйзуз».

– Саб ражнукьан Европайиъ дархьи 
йицIиюкьуд йисаъ айи риш Францияйи-
хьан фтиз ккилигурайва?

– Душваъ вари успагьиди вуйивалиин 
ва марцци кючйириъди уччвудар шля-
пйир али шубар сумкйирра хьади лицру-
валиин инанмиш вуйза.

– Дицдар кми-кмиди алахъуйвуз?
– Лап цIибди. Гьякьикьатдиъ францу-

зари чпин къаматназ дицикьан фикир 
тувурдар. Уччвуди палат алабхьуз ккуни 
инсанар айи районар Париждиъ кьюб-
тIан дар. Хъа гьаци шагьриъ пижама
йиккди вушра лицуру. 

– Увухъди саб классдиъ айидари уву 
фици кьабул гъапIнийи? Дагъустандиан 
вуза гъапиган, дурар яв гъавриъ ахънийин?

– Гьелбетда, ваъ. Дурариз Дагъустан-
дикан фукIа деебхьнадайи. Дурарикан 
бязидариз Урусат наан хьашкьан аьгъ
дайи. Гьяйифки, Францияйиъ аьхюбсиб 
пай инсанариз Урусатдикан лап цIиб-
дитIан аьгъдар. Урусатдиъ варишвариъ 
мичIалди дарувалин гъаврикк ккаъру-
ган, дурар мюгьтал шулу. Хъа Урусатдиъ 
180 миллет яшамиш шулайиваликан 

гъапиган, французар дици хьуз мумкин 
вуйивалин гъавриъ шулдар.

– УдучIвну гъягъруган, увуз француз 
чIал аьгъяйвуз?

– Саб гафкьан! Мектебдиъ узуз садпи 
йигъари «Ça va» кIуру гаф кмикмиди еб-
хьуйзуз, думу «ляхнар фици вуяв?» кIуру 
гаф ву. Хъа узу, узухъ «жакьв» кIуру ла-
кIам хъибтIна кIури, фикир апIуйза ва 
гиран шуйзуз.

– Француз чIал бегьемди дубгъуз фу-
кьан вахт лазим гъабхьунвуз?

– Хьуд йис.
– Ва гьамус…
– Гьамус узу француз чIалниинди фи-

кир апIураза. Гьятта гъахи чвуччвухъди 
узу француз ва урус чIалар гъидикьну ул-
хураза. Мисалназ, учу компанияйиъ деъ-
наш ва жини гафар апIуз ккундуш, маш-
гьур ва кьудратлу чIалниина улдучIвурча 
(аьлхъюра). 

«Саб ражари узуз шурпайик беппе 
гъябкънийзуз» 

– Гъач машгьур француз кухняйикан 
улхурхьа.

– Францияйиъ хурагар иццидар дар. 
Арфанйир, памадрар, картфар, жара сур-
сатар… Дурарик тазавал гьисс шулдар.

«Вари гьаци ву,  
анжагъ француз чIалниинди»

2007-пи йисхъанмина Жанет Буччи Францияйиъ яшамиш шула. Дагъу-
стандиан заан модайин ва кьюб машгьур революцияйин уьлкейиз удучIв-
ну гъягъбакан ва чан бицIидари Европайиъ заан образование гъадабгъба-
кан вуйи дугъан дадайин хиял кIулиз удубчIвну. Гьамус Жанетди кьюб 
фирмайиз регьбервал тувра – бизнес идара апIбан ва мутмуйин. Хъа  
гьацира дугъу китабар дикIура, шиклар зигура ва фила-вуш Дагъустан-
диз гъюбкан хиялар апIура.

– Хъа душваъ кафе, ресторанар ада-
рин?

– Гизаф – ваъ. Мисалназ, Париждиъ 
туристар уликк уьрхюру. Думу гьамци 
кIуру гаф ву: дад важиблу дар, ери ва-
жиблу дар, хъа кьиматар заандар ву. Ту-
ристар гъафну, гъипIну, гъушну. Закур 
жарадар гъиди. Гьарган гъюру клиента-
риз фикир тувбан мяна адар. Саб ражари 
узуз йиз шурпайик беппе гъябкънийзуз. 
Йиз улхьан гъаб гьадабгъайиз йицIуб да-
кьикьайиъ ккилигуб алабхънийзуз. Хъа 
багъишламиш апIбан гафар ерхьузкьан 
гъеерхьундайзуз! Официантар минати-
на гъягъюйи, дурариз му аьгьвалатнакан 
фикир кайигансикьан дайи. Узуз гъап-
нийи: «Инжик магьан, му шурпайихъ 
кьимат тувидарва». 

– Хъа суддиз тувуб?
– Хъа фу мяна а? Файдасуз ву. Мянасуз 

ляхин хьибди, адвокат дисуб алабхъи

ди, делойиз лигуб ярхи апIиди, хъа му 
вари вахт ва пул ву. Думу ресторандин 
гъирагъ дихьан гъягъюб ва жара ресто-
рандиъ дициб текрар даршлувалик умуд 
кивуб рягьят ву.

– Гьаз-вуш Францияйикан фикрар 
яваш-явашди дигиш шулайиз. Французар 
аьксиди удучIвуз ккунидаркьан вуйин?

– Аьксиди удучIвуб – му аьдат ву. Гьад-
дихъди сабси, французар гизаф сабурлу, 
аьгь апIру халкь ву. Яшайишдиъ. Урусат-
диъ инсанарин арайиъ уву ахмакьвалар 
апIуруш ясана жвув эдебсузди гъахуруш, 
увуз бюгьтан йивбан мумкинвал аьхюб 
ву. Францияйиъ аьгь апIиди. Инсанди, 
метройиъ деъну, варидин уларикк чан 
тIубарин шибар алдатIуб аьдати ляхин ву. 
Дицир касдиз гьич сарира фукIа пидар. 
Французар яманди сабурлудар ву.

– Хъа Францияйиъ варитIан фу кьа-
булди вувуз?

– Кьабулди вуйиб гизаф ктухуз шулу. 
Мисалназ, Париждин архитектура. 
Думу уьбхювали шад апIуру. Хъа гьаци-
ра Францияйиъ сиягьят апIуб маракьлу 
ву. Гьарсаб шагьриз чан хасият, тарих а. 
Париждин агьалйир гьарсабдиъ чпин 
хайир абгрудар ву. Французар чпин уьл
кейиъ сейир апIуз гизаф ккунидар ву! 
Гьаци дурари чпин юрд аьгъю апIуру. 
Пул уч гъабхьиган, дурари думу мутм
йирихъ ваъ, хъа сейир апIбаз, гьиссариз 
харж апIуру. Узура вари Францияйиъ 
гъилицунза. Мушваъ ужуб заан образо-
вание тувра. Узу кьюб заан образование 
гъадагъунза – правойиан ва варихалкьа
рин алверин аьлакьйириан. Эгер уву 
читин аьгьвалатнаъ ахъиш, гьюкумат-
ди увуз кюмек апIуру. Францияйиъ уву 
хатIасузвалиъ шулва. КтIерцциш, сагъ 
апIуз айи пул вари харж апIидарва, гьаз 
гъапиш увуз медицинайин страховка 
авуз. Ав, мушваъ налогар хайлин аьхю-
дар ву, амма увуз, дурар наанди гъягъю
руш, рябкъюравуз: уву уткан шагьриъ 
ава, полицияйи кючйириъ къайда уьб-
хюра, гьар шубуб гьяфтайик гьяятдиъ 
цIийи кюкйир кивра. Париж, мисалназ, 
20 округдиз жара дапIна. Гьарсаб округ-
диъ чан мэр а. Шлин округ уткануб ва 
гъулайвалар айиб вуш, дурар талитнаъ 
шулу. Дурари хайлин кьувватар харж 
апIуру, гьаз гъапиш дурариз думу аднан 
ляхин ву. 

Натижа йивури, гьамци кIураза: му
шваъра вари гьаци ву, анжагъ француз 
чIалниинди. 

«Йиз саб-швнуб романдин игитар 
фикир чIур дубхьнайи аьгьвалатнаъ 
яшамиш шула»

– Аьгъязуз, француз чIалниинди яв 
саб-швнуб китаб чапдиан удучIвна. Ли-
тературайик фици кучIвунва?

– Йиз абайи китабар дикIуйи. Дугъаз 
Мягьямед Муртазаев кIуйи. Асас вуди 
дарги чIалниинди бикIуйи, хъа саб ки-
таб урус чIалнииндира чапдиан удуб-
чIвну. Дидиъ дугъу уьмриъ хъуркьувал 
гъазанмиш апIуз гъахьи даргйирикан 
ктибтну. 2004пи йисан думу ктIерцц-
нийи, кечмиш хьиди кIури, гучI гъаб-

хьнийзуз. Дугъан ляхин давам апIуз гаф 
тувнийза. Гаф тувган, думу тамамра 
дапIну ккунду (аьлхъюра). Сифте би-
цIи ихтилатар, махъвар гъидикIнийза, 
хъа 2020пи йисан сабпи роман чапдиан 
удубчIвнийиз. Гьамус юкьуб китаб айиз. 
Францияйиъ электрон китабар артухъ-
ди ккунду.

– Яв китабарин асас фикир фу ву?
– Инсандин фикир чIур хьувалихъди 

аьлакьалу вакьиъйир кьабулди вузуз, 
гьаддиз йиз сабшвнуб романдин иги-
тар фикир чIур дубхьнайи аьгьвалатнаъ 
яшамиш шула. 

Чан бязи гьядисйир Дагъустандиъ 
гъя гъюрайи романра айиз. Ихь регион-
дикан француз урхрудариз фувуш аьгъю 
дубхьну ккундузуз. Хъа планарик йиз 
абайин ляхин давам апIуб ва жюрбежюр 
цирклариъ хъуркьувалар гъазанмиш 
гъапIу даргйирикан бикIуб кайиз. Ли-
тературайин ляхнилан савайи, попарт 
жюрейин шиклар зигураза ва выставк
йир тешкил апIураза.

– Дагъустандиъ выставка тешкил 
апIуз фикир аяв?

– Гизаф ужу хьибдийи, амма Фран-
цияйиан Дагъустандиз шиклар хуб чи-
тин ляхин ву.

– Ужуйи, хъа шиклар хътарди?
– Узуз Дагъустандиз гъюз ккундузуз. 

Аьхиримжи ражари душваъ 2012пи йи-
сан гъахьунза. Йиз фикриан, дидхъан-
мина учвухь гизаф дигиш`валар гъахьну. 
Сарыкъум, Гуниб, Дербент – мурар узу 
чарасуз душну ккуни йишвар ву. Инан-
миш вуза, Дагъустанди чан утканвали-
инди узу гьяйран апIиди.

Руслан Бакидов

СТIАл СулейМАнДин 
БиогРАфияйиАн 

…Никита Хрущевдиз СтIал Сулейман 
машгьур шаир вуйиваликан, шаксуз,  
аьгъюди гъабхьну, амма шаирин шиърар 
дугъу бажагьат гъурхуншул. Саб ражари 
дугъу фицивушра думу ляхин гъапIну. 
Ляхин 1962пи йисан КПССдин Став-
рополь крайкомдин сарпи секретарин 
кабинетдиъ гъабхьнийи. Кабинетдиъ 
столиин Хрущевдиз саб чIвеъ китабарин 
сабпи ражну адагънайи экземплярар 
гъяркънийи, гьадрарин арайиъ СтIал 
Сулеймандин китабра айи. Думу китаб 
абцциган, дюшюшнаан дугъаз «Алвер-
чи Рамазнакан гаф» шиир ккабхънийи. 
Думу шиъриъ, гашун йисан му Рамазну 
гъутIу гьяжибугъда фици алвер апIури 
гъахьнуш, ктибтурайи. Мянайин дерин-
диъ удручIвди ва шиир фила ва фу себеб-
наан дибикIнайиб вуш аьгъю дарапIди, 
дугъу СтIал Сулеймандин китабдин вари 
тираж терг апIуз амур гъапIнийи.

Мялум вуйиганси, думуган генсекди 
«гьяжибугъдайиинди буллугъваликан» 
хиялар апIурайи. Ва дугъу шиъриъ учв 
биябур апIурайивал гьисаб гъапIнийи. 
Тираж дишлади адабгънийи, хъа думу 
китаб гьязур гъапIу Аьгьед Агъаевдиз, 
намуслувалиинди шиърар гъядрягъбаз 
лигну, партияйин терефнаан жаза тув-
нийи.

* * *
Сергей Киров бедбахтвалиинди йикI

бан ва думу йикIбан гьякьнаан силис 
ккудубкIбан кьяляхъ, СтIал Сулейман-
ди Максим Горькийиз кагъаз гъибикIну. 
Думу кагъзиъ СтIал Сулейманди чан 
ватанагьлийирин цIийи уьмрикан поэ-
зияйиинди ктибтурайи йишв маракь-
лу ву. Дугъу бикIура: «Йиз фикриан, ихь 
йигъари ихь уьлкейиъ кур духьнайида-
ри – рябкъювал, кар духьнайидари – еб-
хьувал, гъяцIлидари – ургмар, кIваълан 
душнайидари – гьяйвнар, аьхълюшна-
ан даргънайидари – ригъ, кьабидари 
 жигьилвал фици гъадагъураш ктиб-
туб маракьлу хьибдийи. Учухь думу ля-
хин гьарсаб алдабгъу ликрихъ шула, ва 
дидихь на сарун вердиш духьнайивали-
кан гиран казуз. Думу ляхниин мюгьтал 
шули имдар».

СтIал Сулеймандин хаиш тамам гъапI
нийи.

* * *
СтIал Сулейман 1937пи йисан 23пи 

ноябриъ чан багъри АшагъаСтIал гъу-
лаъ кечмиш гъахьну. СтIал Сулеймандин 

майит рукьан рякъюн варитIан багахь 
хьайи станция вуйи Билижийиз гъабхну, 
душв̀ ан республикайин меркездиз гъубх-
ну. Мягьячгъалайиъ вокзлин майданди-
ин пашманвалин митинг кIули гъубшну. 

«СтIал Сулеймандин салам вари 
халкь дин иштираквалиинди кIули гъуб-
шну. Агъзрариинди инсанари Дагъустан-
дин ЦИКдин багахь хьайи вари кючйир 
ацIну. СтIал Сулейман накьвдик кивру 
йигъан майтихьна 18 агъзуртIан артухъ 
инсан гъафну. Майит Дагъустандин гью-
куматдин вакилари ва саламдиз дуфнайи 
ССПйин правлениейин жавабдар секре-
тарь юлдаш Ставскийи адабгъну. Майит 
накьвдик кивбаъ чпин машгьур вата-
нагьлийиз аьхиримжи баркаллагь пуз 
ярхла дагълу районариан дуфнайи лезг
йир, къумугъар, татрар, заводарин кIакI-
начи рабочйир, эскрар, Мягьячгъалайин 
зегьметкешар гъафну». 

1937пи йисандин 65пи нумрайин 
«Литературайин газатдиъ» шаир накьв
дик кивбакан чап дапIнайи гьякьгьи-
сабдиан.

Республикайин гьюкуматдин къара-
риз асас вуди СтIал Сулейман Мягьячгъа-
лайиъ, гьюлин гъирагъдихъ, дугъаз 
ядигар дивнайи йишвахь накьвдик кив-
ну. Муганаз душвахь базар шули гъаб-
хьну, думу базар шагьрин жигьилар сад 
йишвандин арайиъ гьамус Лениндин 
ччвурнахъ хъайи майдан алишв̀ ина ал-
дабгъну, хъа шаирин накьвдин багахь 
жигьил гьарар кивну, ликриъди гъягъру 
рякъяр ва скамейкйир айи парк тикмиш 
гъапIну. 

Мягьячгъалайин шагьрин Советдин 
1938пи йисандин 7пи февралихъан 
вуйи къарариз асас вуди, паркназ СтIал 
Сулеймандин ччвур тувну. Хъа Горьки
йин кючейихъан Гьясановдин кюче
йихъна гьюлин гъирагъдиз Дагъустан-
дин ва Болгарияйин Смолян округдин 
арайиъ чвевалин дуствалин гьюрматназ 
«Родопдин бульвар» ччвур тувну.

2024пи йисан 17пи майдиъ шаир баб-
кан гъахьихъанмина 155 йис хьпан шад-
лугъариъ, Родопдин бульвар, Шагьрин 
багъ ва СтIал Сулеймандин ччвурнахъ 
хъайи сквер сатIи дапIну, шагьрин СтIал 
Сулеймандин парк ачмиш гъапIну. Гью-
лихъ хъайи бульвар саб ччвурнакк сатIи 
апIбан жягьтлувал Дагъустандин Глава 
Сергей Меликовдинуб гъабхьну.

Материал ачухъ дакьатариан 
гъадабгънайиб ву 

ирина  
Агъаева

 – Ахцигь райцентриъ гъулан интел-
лигентарин хизандиъ бабкан гъахьунзу. 
Йиз дада мялим ву, хъа адаш – инженер. 
Учу хизандиъ юкьур бицIир айча, узу шу-
бурпи велед вуйза. Узухъ кьюр аьхю чве ва 
сар бицIи чи хъазухъ. Адашдин кьюр чве 
илмарин докторар ву. Аьгъюваларихь на 
зигувал узук гьадрарикан вухьиди. 

– Хъа уву фици урхури гъахьунва?
– Узу Ахцигь гъулан 1пи нумрайин 

мектеб ккудубкIунза ва дадайин пише 
ктабгъунза, Дербентдин педучилище
йик урхуз кучIвнийза. Мектебдиъ ужуйи 
урхуйза, математика гизаф ккуниб вуй-
зуз. ТIагъруди вуйиган, йиз тай шуба-
риси дарди, узу математикайин читин 
месэлйир гьял апIуйза.

– КIури шулуки, юрист юристарин 
хизандиъ бабкан духьну ккунду. Кьюб гъу-
дуркьу пише фици гъадагъунва?

– Жигьил вахтна йиз уьмур рягь-
тиб гъабхьундариз. Йиз йицIиюкьуд 
йис вуйиган, адаш кечмиш гъахьнийи, 
дидин кьяляхъ 90пи йисарин вари 
гъагъ  уз̀ ин гьисс гъапIунза. Дада яш-
накк ккуд руркьу юкьур бицIирихъди 
гъузнийи. Думуган хайлиндариз, гьад-
му гьисабнаан мялимаризра, йискьуба-
риинди маважибар туври гъахьундар.  

Узуз туканарин ичIи кьулар гъяркъюн
зуз, ва учуз ипIруб картфартIан адру 
вахтра гъабхьнийи. Йиз стипендия ду-
мукьан аьхюб даршра, хизандиз кюмек 
вуйи. Узу аьхю духьнайза, амма мани 
палат хътайзухъ. Ярхи кьюрдну лика-
риин туфлийир алахьуйза. Дербентдиъ 
кьюрд мичIлиб даршлувал ужу гъабхь-
нийи! Педучилище ккудубкIруган йиз 18 
йискьан тамам дубхьнадайиз. Йиз зегь-
метнан рякъ багъри Ахцигь гъулан 1пи 
нумрайин мектебдиъ ккергъбан клас-
сарин мялимди лихбалан ккебгънийза. 
Уву апIурайи ляхин ккун дапIну ккунду, 
думуган пишейиъ айи вари читинвала-
риан рягьятди кIул адабгъуз шулу. Узу 
гъилиху варишвариъ гьаци апIуз шуй-
зухьан.

– Мектебдиан гьаз удучIвнийва?
– Хизандин аьгьвалат себеб дубхьну. 

Узу 19 йисаъди швуваз гъушнийза. Хьуд 
йисан сатIиди яшамиш гъахьнийча, 
бицIидар гъахьундайчуз ва жара хьуз 
йикь рар гъапIнийча. СатIиди уч гъа-
пIу мутмуйин гьял дарапIу месэлйирра 
гъузнийич. Узуз йиз ихтиярар аьгъдай-
зуз ва гьюжат айи жилин участок жили-
рихь гъубзнийи. Узу Москвайиз гъягъюз  
кьаст гъапIнийза. 

Му уьмриъ  
вари апIуз шулу…

Юристдин пишейиъ лихуз дишагьлийиз фукьан читинди вуш ва 
Кьибла Дагъустандиан вуйи аьдати риш хъуркьувалар айи дишагьли 
фици гъахьнуш, «Агъаева АйДи» компанияйин КIулин директор, бан-
кротвалин, налогарин ва корпоратив ихтиярарин цирклиъ эксперт, 
юрист, экономист, экономикайин илмарин кандидат Ирина Агъае-
вайи ктибтура.

Йизна дадайин пул Москвайиз гъя
гъюз билет гъадабгъузтIан гьудкIун-
дайи. Дуст шурахь сацIиб вахтна гъуз-
ну, гъазанмиш дапIну, кьяляхъ гъюз 
фикрар гъапIнийза, амма душваъ 25 
йисан гъузнийза. Узу юридический кол-
леждик заочно урхуз кучIвнийза. Обра-
зованиейин къурулушдиъ гъузбан мяна 
имдайи. Хайлин мялимар 90пи йисари 
алвер апIуз гъушнийи. Узура йимишар 
масу тувуйза. Сессия йин вахтна обще-
житдиъ яшамиш хьуз шлувалиин шад 
вуйза, азад вахтна уборщицади лихуйза. 
Ярхи суткайиъди лихуйза. Дици вуйи-
вализ дилигди, узу курснаъ ужуйи ур-
хурайи шубур студентдикан сар вуйза 
ва урхуб уьру дипломдиз ккудубкIнийза. 
Узуз урхуз ккундийзуз, амма фтихъвуш 
яшамиш духьну ккунивалин гъавриъ 
айза. Ва ватандиз кьяляхъ гъюз гьял 
гъапIнийза.

Автобусдиъ йиз мялим гъахьи ди
шагьли алахънийзуз, дугъу йиз плана-
рикан гьерхнийи ва чав дарсар киврайи 
вуздиз ляхниина хъади гъушнийзу. Уьру 
диплом айивализ лигну, узу сюгьбат апI-
бан къайдайиинди вуздик каънийи. 

Узу заочно ваъ, хъа очнозаочно ур-
хуз каънийи, душваъ гьяфтайик кьюд 
йигъан дарсариз дуфну ккундийи, урх
бан муддатра 6 йис ваъ, хъа 3 йис вуйи. 
Учуз общежитие адайи. Узу ишури да-
дайиз зенг гъапIнийза, хъа дугъу узуз 
гъапнийи: «Мишан, урх, кIул адабгъиди-
хьа!» 

Ва йиз марафон давам гъабхьнийи – 
урхуб ва лихуб. Узуз Подмосковьейиъ 
яшамиш шулайи дуст шуру чахь яша-
миш хьуз дих гъапIнийи. Хъа дугъаз гъу-
лайсузвалар дархьбан бадали, узу дина 
йишв ну ахузтIан гъюрдайза, дарсарин 
кьяляхъ остановкйирикк, библиотекйи-
риъ вахт адапIуйза. Хъасин яшамиш шлу 
йишван гьякьнаан декандихьна гъуш-
нийза ва дугъаз узу урхурира, лихурира 
айиваликан, пул урхбахъ тувузтIан гьуд-
рубкIрайиваликан ктибтнийза. Узуз ур-
хуз ккунивал дябкъну, дугъу общежит-
диъ йишв тувнийзуз. 

Хъана рягьимлу кас алахънийзуз – об-
щежитдин комендант. Анкета абцIру-
ган, узухъ адаш хъадруваликан аьгъю 
дубхьну, комендантди урхбан вари йи-
сариз узуз общежитдиъ йишв тувнийи! 

Душваъ яшамиш хьуз хъюгъиган, узуз 
гъабгъажагъ лазим вуйибдин гъавриъ 
гъахьнийза. Наанвуш йирси гъазан 
гъибихънийзуз, макарунар гъадагъ-
нийза ва сабпи ражну узуз хураг гьязур 
гъапI нийза. 

ГвачIнинган узуз буржназ муччвурра, 
кьилра тувнийи. Урхуйза, чалишмиш 
шуйза, алабхъу ляхин апIуйза. КIваин 
илмийиз, дадайи пасилка хътапIнийзуз. 
Мурапа айи банк гъюбгънийи, хъа варж 
манат имийи! Думу пул узуна йиз гъун-
ши хулаъ яшамиш шулайи Катяйи пай 
гъапI нийча. Узуна Катя багахьлу дустар 
гъахьнийча. Дугъан абйирбабар айи
вуйидар вуйи, дурари кмикмиди пасил-
кйир хътауйи. Чаз думукьан лазим дар-
шра, дугъу абйирбабарикан компьютер 
хътапIуб ккун гъапIнийи. Катяйи думу 
ляхин узу бадали гъапIнийи, гьаз гъа-
пиш узу жарадариз пулихъ курсовой лях-
нар хлихъди дикIурайиб дугъаз аьгъяйи.

Вуз ккудубкIбахъан учу юридический 
компанияйиъ ляхниъ дийигънийча. 
Коллектив гизаф ужуб вуйи, амма ди-
дин аьхюр ужур дайи, гьаддиз узуна 
Катя жара компанияйиз гъушнийча. 
Душваъ узуз налогарин, алверин, НДС
дин тема алабхънийзуз. Рягьятвал гъа-
дабгъру йигъари экономикайиан узуз 
аьгъдруб аьгъю гъапIнийза, гужназ 
кIул адабгънийза. Гьадмуган узу эко-
номикайин образование гъадабгъуб 
лазим вуйивалин гъавриъ ахънийзу. 
Юристди лихури, неинки экономист, 
хъа гьацира экономикайин илмарин 
кандидат гъахьнийза. 

– Юристди лихуз кьаст айи жигьил 
шубариз фициб насигьят тувурва?

– Пише ктабгъруган, аьгъювалар гъа-
дагъуз гьязур духьну ккунду. Жвуван 
улихь метлебар дивну ккунду, дурар кIу-
лиз адагъуз чалишмиш хьуб лазим ву. 
Асасуб – сабдихьанра гучI дарапIуб ву!

– Хъа хусуси уьмур фици? 
– Кьисматназ ва духтрарин гафариз 

аьксина, медицинайин хъуркьуваларин 
кюмекниинди узу 40 йис хьпахъан дада 
гъахьунзу. Му уьмриъ вари апIуз шулу, 
эгер гизаф чалишмиш гъахьиш!

– Право ва экономика анжагъ жили-
жвуварин пишйирси гьисаб апIура. Уву 
мициб барабарсузвалихъди расалмиш 
шулаву?

– Узуз дидкан фикир апIуз вахт адар
зуз. Юристдин пише ухдитIанмина вар-
даринуб дубхьна. Мялум вуйиганси, Уру-
сатдиъ судйирин 66% дишагьлийир ву.

– Клиентарихъди аьлакьйир фукьан 
ихтибарлудар духьну ккунду?

– Клиентдин ва консультантдин ара
йиъ шлубкьан ачухъ аьлакьйир духьну 
ккунду. Гъалиб хьуз ккундуш, клиент чан 
гафниин дийигърур хьуб важиблу ву.

– Увуз уьмриъ асасуб фу вувуз?
– Метлебнахьна гьяракат апIуб. Думу 

важиблу къайда ву, думу адарш, за хьу-
вал ва улихь гъягъювал хьуз мумкин 
дар. Гъазанмиш дапIнайибдихъ мягьрум 
шлувалихьан гучI дапIну ккундар. 

– Компанйирин сетдин руководители-
си, уву фицдар къайдйир кIул’ин дисурава?

– Жвув жвуван улихь дугъри хьуб! 
Жвуван гужли ва зяиф терефар аьгъюди 
хьуб важиблу ву. Албагнайи коллектив 
сар инсантIан хайлин гужли вуйива-
лин узу гъавриъ аза. Йиз кюмекниинди 
тешкил дапIнайи дестейин членар вари 
важиблу вузуз – учу вариди саб уьмуми 
ляхин апIурача.

– Ихь дишагьлийириз фу ккун апIура-
ва?

– Яв рякъюъ алахъу инсанариз кьи-
мат тувуз аьгъюди хьуб. Уьмриъ варитIан 
кьиматлуб – му дидиъ гъавриъ ахъру 
ва яв тереф уьбхру инсанар ади хьуб ву. 
Эгер узуз йиз рякъюъ лайикьлу инсан 
ала хъиш, узу дугъахъди вуйи дуствал 
уьбхюз чалишмиш шулза. Сабси фикир 
апIрудар – ихь уьмриъ айи кьиматлуб ву.

Виолетта Ратенкова

Йиз бицIидарин адаш!
Йиз жилир гъахьир, йиз бицIида-

рин адаш, гизаф ужур, бажаранлу кас 
вуйи, амма, ич бали гьеле живан вахтна 
якьинди гъапиганси, ич уьмриз лигуб 
гьарурин чануб вуйи. 

Дици вуйивалин узу ухди гъавриъ 
ахънийзу, учу жара гъахьнийча. Узхьан 
бицIидар уьрхюз шуйзухьан, хъа дурари-
ин гюзчивал гъабхру адаш хьуз – ваъ.  

Учу жара хьпан кьяляхъ думу гьапI
рушра мюгьтал гъахьнийи. 

Квартирайин жюлег гьеле Анатдихь  
гъибтнайза: узу лихураза, баяр ярхи 
йигъди ялгъузди хулаъ шулу: дуфну 
лигиди, зарб апIиди! Дици гъабхьун-
дайи. Сифте думу гьаци гъюйи, жи-
кIуйи, ипIуйи, хъасин сурсатар гъахузра 
 хъюгънийи, хъасин йигъну, узу хулаъ ад-
руган, чан дустар хъади гъюзра ва холо-
дильникдиъ айиб вари ипIузра. Хъасин 
хул`ан телевизорра гъубхнийи.

«Узузра лигуз ккундузуз!» – ккярягъ-
нийи думу гучI дубхьнайи бицIидариз.

Узу фикрарикк ккахънийзу: му кас учу 
вариди гатIахьунча. Гьидицуз шулу, их-

тияр азуз, амма хъасин бицIидарин ула-
риз фици лигиди? Гьаз дурарин адашдиз 
хил гьачIабккундарш, фици гъаврикк 
ккаъди? Анатдихьан уьмриъ чан йишв 
бисуз шуладар, думу ифдик кайиб вудира 
хьуз мумкин ву, йиз бицIидарикра гьациб 
кади гъабхьиш… Думуган дурарра гатIар-
хьиди?!

Думу рягьимлу, кIваъ чIуруб адру, чаз 
апIин гъапибдиз ваъ пуз даршлу инсан 
ву: хубгъабхуб, техника рас апIуб ва хи-
зандин жара гьацдар месэлйир гьял апIуз 
думу гьарган гьязурди вуйи…

Амма жараси гъабхьундайзухьан.
Ва ккебгънийи!!! Мушвахь чан маш 

жин апIурайи маймнин смайлик лазим 
ву!

Анатдин генетика гизаф ужуб вуйи. 
Дугъан тухумдиъ вари уьру дипломар 
хьайидар, сабурлудар, бизар дарди улихь 
гъягърудар вуйи. Мумкин ву, варитIан 
бицIинур вуйи думу гьациб «гьяракат-
накан» бизар гъахьуншул. Ягъли жан-
дкин, чру улар айи, кIару кушар али, заан 
образование, вари цирклариан бажаругъ 
айи дугъаз, фу ляхнихъ хъюгъишра, саб 
жюрейинра метлеб адайи. 

Дишагьлира дугъаз чаз ухшар вуйир 
гъидихънийи. Дишагьли думутIан йи-
цIуд йисанди яшнан бицIир, гъудуркьур, 
кIваз хуш шлур, бицIир хъайир вуйи. 
Анатси, уьмрин нир фукIа дарапIди гю-
зет апIрур вуйи думура – «гьюллан ужуб 
гьавайиз ккилигрур». Айиган ипIуйи, 
адарш – хилар эрхуйи. 

Йиз жилир гъахьир думу вахтна 
бомжнахьан сабдииндира тафавутлу 
шулдайи, анжагъ дугъу убхъдайи. Думу 
Патяйихъди ва сабпи нюкгьиъ гъахьи 
дугъан бицIирихъди дагъдин ямаж-
нак шлинвуш йирси гараждиъ яша-
миш шулайи. Кьиматнахъ дугъу дурар 
душваъ дитнуш, дарш язухъ гъабхьнуш, 
аьгъдайзуз. Гьавйир чIур гъахьиган, ду-
рарихьна машинкьан гъябгъдайи. Хъа 
машиндихъ пул узу тувраза аьхир! Ма-
шин кредитдихъ гъадабгънийча, хъа 
жара шлуган, бицIидар – узуз, машин – 
дугъаз! Думу алабхъу ляхин апIбиинди 
яшамиш шулайи. Гьаддиз кредитдин пул 
узу туврайза.

Магьа гьамци ву, йиз бицIидарин 
адаш диз фтиинди кюмек апIидийкIан 
узу? Ихь уьмриъ асасуб кIул`ин гъваъ 
хьуб ву, думу месэла гьял апIуз гъабхьиш, 
узу эдеб жигьатнаан азад вуза!

Дурарихъди гафчIал гъапIнийза, 
узухьна гъахнийза, саб хал азад гъапI-
нийза ва гъапнийза: 

– Узу учвуз ипIруб тувдиза, хъа учву 
ичв пул уч апIинай, ухьхьан йицIуб ваз
лилан шагьрин кьялаъ айи общежитдин 
25 кв. м. али хал гъадабгъуз хьибди.

Йикьрар гъапIнийча, дурар узухьна 
яшамиш хьуз гъафнийи, яшамиш гъахь
нийча. Миржиб ваз ккудушнийи, думу 
аьгьвалат аьгь апIуб читин вуйи – дурари 
чирккварин йишв дибиснайи. Фицивуш 

ктипидиза дупну, пул бурж гъапIнийза. 
Дурариз гъапнийза:

– Хал масу туврур ккилигура, дина 
удучIвуз шулчвухьан, гъачай пул тувхьа.

Дурар бегьем мюгьталди узухьинди 
гъилигнийи: гьапIру пул?

– Гьаму вазари учву кьюридра гъили-
хунчва аьхир, узу учвуз ипIруб тувнийза, 
сябун, порошок, жара лазим вуйиб гъа-
дабгънийза, ичв пул наанди гъапIунчва?

Дурари мюгьтал духьну гъапнийи:
– Хъа фукIа уч гъабхьундар, пул гьаци-

ра цIиб вуйи…
Узу хъял гъювалиан, сабпи нубат-

наъ узкан, фагьумсуз гъахьнийза. Ари 
гьадмуган узу нач дарапIди дурар чпин  
гъяргъярчаппарра хьади йиз хулариан 
утIурккнийза. Садшвнуд йигъан дурар 
гъюри, чпиз ипIруб ча кIури имийи…

Анат кьюб суткайилан саб суткайиз-
ди гъуллугъназ гъягъюйи. Ужуйи гъул-
лугъ апIуйи, Гьюрматнан Кьулик кайи, 
хъа узу, гьациб мумкинвал ади, думу 
гъуллугънаъ за хьуз кюмек апIуйза, гьаз 
гъапиш гьаддилан дугъан маважибра 
асиллу вуйи. Халйишв гъадабгъуз ну-
батнаъ дийигъбан аьрза бикIуб дугъкан 
ккун гъапIнийза. Жавабдарвалиинди 
гаф тувнийи. Магьа вахт улубкьнийи, 
халйишваз сертификат гъадабгъуз ну-
бат гъафнийи, хъа душваъ дугъан аьрза-
кьан адайи!

Деллу духьну, дугъаз зенг гъапIнийза:
– Аьрза наан а?
– Гъавриъ ава, – гъапнийи дугъу узуз, 

– бикIурза кIурайза, хъуркьундайзу, гьа-
мус бикIидиза.

–Уж`вал мапIан – писвал хьибдар, фуж 
шлин гъайгъушнаъ духьну ккунду, ми-
циб аьжайиб шейъ наан гъябкъюб ву! – 
ва гьаддиз ухшар вуйи хайлин чIигъар 
гъапIнийза дугъаз телефондихъан.

Хъа месэла ачухъди гъубзна аьхир, ду-
рар гьадму чвугаъ яшамиш шула, хъа ду-
гъан пеъ гьямиладира а!!!

Ужубхаржиб аьгъю инсан вуза, йиз 
хъял гъурдаъ гъибиснийза. Йиз баяр са-
рун аьхю духьна. Узу дурариз фициб ну-
муна улупура? Читинвалар гъахьну, узу 
инсан кюмексуз гьялнаъ гатIархьураза, 
жараси фу пидива дициб ляхниз? Хъасин 
кьатI`иди йиз баяриканра фикир гъапI
нийза, дурариз узухъди гъулайсузди 
гъабхьиш? Му дурариз нумуна хьибди? 
Ваъ!

Йиз вари кIубанвал уч, аьлакьйир 
ишлетмиш дапIну, министрихьна при-
емдиз гъушнийза. Гъаврикк ккауйза:  
гьамци ву ляхин, Анатдихъанди ккун 
апIуз дуфназа, думу йиз бицIидарин 
адаш ву. Дугъу фукьан инсанар къутар-
миш гъапIну, дугъаз фукьан пешкешар а, 
думу дюзир ву, амма дугъан уьмур гьам-
циб гъабхьну.

Министр мюгьтал гъахьнийи пуб 
фукIа дарпивалик гьисаб ву: дишагьли 
чан муганайин жилирихъанди, гьамус 
жара хпир хьайирихъанди, ккун апIуз 
дуфна, хъа тярифарра апIура! Дугъан 
 кIваз гизаф эсер гъапIнийи ва думу гьяй-
ран гъахьнийи, гьаз жин апIурухъа, жи-
лари сари сарин тереф бисувал ккабгъуз 
шлуб дар! Алиментар ккун апIури дуфна-
дар, хъа муганайин жилириз халйишв 
бадали дуфна, ва министри йиз хаиш та-
мам гъапIнийи. Анатдин аьрза, гьелбет-
да, узухь хьайзухь.

Ва ккебгънийи! Хизандиъ швнур кас 
а? Кьюр? Хъа нюкягь апIбан шагьадат-
нама набши? Фици адар? Думуган хал-
ра сабтIан хьибдар! Узу дурар эвленмиш 
гъапIнийза, ЗАГСназ хъади гъушнийза. 

Документар уч апIурайча, хъа дурарин 
сангьисаб адайи. Хъа му жут, гъаз ва 
тIивтIив жакьв, сабдинра гъайгъушнаъ 
адайи, яшамиш шулайи ва ккилигурайи. 
Узу фикриан душнайирси гьисс апIуй-
за. Вариди гьерхуйи: хъа уву дурарин 
фуж вува? Гъаврикк ккауйза: мугана
йин хпир, кюмек апIураза! Инсанар гъах 
шуйи, амма кюмек апIуйи, утIурккдайи. 
Вари документар уч гъапIнийза, яшамиш 
шулайи йишв̀ ан справка ктарди. Патийи 
дагълариъ, чан абйирбабарихь пропи-
ска дапIнайи. Дугъаз гъапнийза: гъарах 
ичв хулаз, нюкягь апIбан шагьадатнама 
гъадабгъ, яв абйирбабариз ичв байра 
улуп ва душваъ яв пропискайин гьякь-
наан справка гъадабгъ. Гъушнийи, лазим 
вуйи справка гъабхнийи. 

Ихь бюрократари думу справка, чпин 
зиянкарвалиан ясана чпин ахмакьвали-
ан вуш аьгъдарзуз, жара документар айи 
пакетдиъди федералин органдиз хътапI
нийи. Кьюб вазлилан отказ гъафнийи: 
хпирихъ 150 кв. мерттIан артухъ хал
йишв хъа, ва дурарин халйишваъ игь-
тияж адар, гьацира нюкягь дапIну хьуд 
йис дубшнадар.

Шлихъди гьюжат апIурва, фуж фтин 
гъаврикк ккаурва – къанун къанун ву. 
Хъа Патийиз 150 кв. м. халйишв айива-
лин гьякьнаан справка? Дици фици? Хьуз 
мумкин дар!

Дурари узухьна документар гъахнийи, 
узу вайгьарай гъапнийза, душвак гьа-
ци дибикIнура айи. ГатIархьидиза дурар,  
гьаму аьхю дархьи инсанар!

Гъизмиш гъахьнийзу, хъасин цIийи-
кIултIан хъюгънийза. Райондин глава
йихьна илтIикIнийза, зенг гъапIнийза ва 
месэлайин гъаврикк ккаънийза. Гьам
циб справка тувуваликан, хъа жараб, 
гьякьикьатдиъ вуйиб, лазим вуйива-
ликан гъапнийза. Узуна думу телефон-
дихъан хайлин гъяаьлхънийча. Район-
дин главайи справка дюзмиш гъапIнийи, 
узухьна хьади гъафнийи, гьамусра ич 
арайиъ дуствал айич. 

Вари цIийикIултIан ккебгънийза… 
Пати дугъан гьякьикьи хпир вуйиб 
кIул`ин гъадабгъбан гьякьнаан аьрза гъи-
бикIнийза ва суддиз гъушнийча. Судья
йиз язухъ хьпан бадали, дурар чпин би-
цIирра хилариин алди хъади гъушнийза. 
Суддин къарар адабгъуз гъягъю райча, 
ва сабпну дурарин (Анатдин ва Патийин) 
уртагъди вуйи фагьум уягъ гъабхьнийи. 
Квадратдин метрйир хизан дин гьарсар 
члендин кIулихъ туврувалин дурар гъав-
риъ ахънийи, ва дурариз Патийин сабпи 
нюкгьин риш кIваин гъахьнийи. Хъа ду-
гъазра хал адабгъуз шулдаринхъа? Анат 
думу риш`вализ гъадагъуз гьязурди ву! 
Аьгъю гъапIнийза: ав, шулу, амма хъана 
суддин, опекайин органарин къарар, гья-
кьикьи адашдин разивал лазим ву. Умуд 
кивну, дурар кьюридра узухьинди ли-
гуз хъюгънийи. Набши хиларихъди маш 
жин апIурайи маймун кайи думу смай-
лик, наан ава уву?

Кьюбпи ражарира …. женнетдиз вуйи 
… думу рякъ ккадапIнийза. Опека, сар-
ра чаз лазим дару адаш, асасуб алимен-
тар ча дарипри. Суд, къарар – риш`вализ 
гъадагъ нийи.

Амма прописка апIуб гъубзнайи! Думу 
вахтназ дурариз байра гъахьнийи. Сар 
Анат гафчIал адарди прописка апIуру, 
хъа дугъан гьамус аьхю хизан – хпир, 
бай, риш`вализ гъадагънайи риш – 
фици? Абгуйза, ккун апIуйза, ва кюмек 
дустари хьан гъафнийи: дурари сатIиди 
гизаф ужуб теклиф гъапIнийи: дурари-

нуб фукIа адру ведомствойин общежит-
диъ прописка апIуб…

Узу му жутнан гъайгъушнаъ ади хьуд-
пи йис гъябгъюрайи. ПатIима узухьинди 
дадайихьнаси лигурайи. Йиз бицIидари 
хъял кади кIуйи: «Яв дурарихъ фу хъа-
яв?»

Аьхирки, магьа шубуб хал ккайи 
квартирайиз сертификат. «Учу гьапIну 
ккунду?» – гьерхуйи. «Фици фу? Квар-
тира абгай, документар ацIай ва кьаназ 
бахтлуди яшамиш йихьай». Мялуматар, 
сайтар улупнийза. Саб вазлилан, аьгь 
апIуз дархьиди, гьерхнийза: «Фици гъаб-
хьну? Гъадабгъунчва?» «Ваъ, –гъап-
нийи, – гъушундарча». «Ичв гьамци 
гьатци ибшрийичв! Гьамцдар бегьем 
дарудар наънан вучва? Йиз гьаз ву думу! 
– чIигъар гъапIнийза. – Сертификатдин 
вахт ккудубкIруб ву аьхир, думу ичв их-
тиярнаъ адруб гьисаб апIиди!» 

Гьарайгъугъ гъитIибккнийза, узуз 
аьгъюдар вари дурариз квартира абгуз 
алаънийза. Аьхирки кIулиз удубчIвнийи! 
Квартира гьаци гюрчегуб вуйики, бахил 
хьуз ляхин айи.

Ихь Пати чIиви гъахьнийи, ву
йиштIан, дугъакра чан кьадар кайи – ун-
чIвар бицIи багъдиз удучIвуз шлугансдар 
заказ гъапIнийи…

Уьмур албагнийи. Аминка, Анатди 
риш`вализ гъадагъур, жилириз гъуш-
нийи. Хъа дурарин бицIи балихъди йиз 
ккунивал айиз. Узу дугъан терефкар, 
дугъан адвокат вуза. Улихьна йигъари 
думу армияйиан кьяляхъ гъафну, узухь-
на кюк йирин кунцI хьади гъафну. Са-
рун фициб бахтнакан хиял апIуз шулу?! 
Саспиган дугъхьан гьерхурза: «Уву гъав-
риъ ава аьхир, узу яв адашдин муганайин 
хпир вуза». Хъа дугъу жаваб тувру: «Уву 
йиз варитIан багъри инсан вува». Магьа 
варитIан заан пешкеш!

Анатди узу машкврарихъди тебрик 
апIуз кIваълан гьапIурдар, иллагьки ич 
сумчир гъапIу йигъахъди. «Уву айива-
лиз, чухсагъул», – кIуру дугъу.

Узура дугъахъди рази шулаза!

Раисат Гьяйбуллаева

илимдиъ айи 
дишагьлийир

 Дагъустандин федералин ахтарми-
шарин центр – му Урусатдин Кьибла
йиъ варитIан аьхю ва уьлкейиъ варитIан 
кюгьне центрарикан саб ву. ДФИЦдин 
миржиб институтдиъ уьлкейиъ уьм
риз юрутмиш апIурайи ва региондин 
артмиш`валихъди аьлакьалу илимдин 
асас цирклариан ахтармишар гъахура.

Вари дюн’яйиъ мялум вуйи цIийиб ач-
миш ва тартиб апIбариинди дамагъ апIу-
рача. Дагъустандиъ илим артмиш апIбаъ 
дишагьлийирин роль бицIиб дар.

Урусатдин илмарин академияйин Да-
гъустандин ахтармишарин центриъ гъи 
бажаранлу аьлим дишагьлийири зегьмет 
зигура, дурари илимдин ахтармишар гъа-
хура, заан технологйирин бинйир арт
миш апIура, чпин улихьди гъушу маш
гьур аьлимарин ирс уьбхюра ва илимдин 
артмиш`валик зурба пай кивра.

Аьжайиб ляхин ву, Дагъустандин 
цент риъ улихь душнайи регионарин ил-

марин центрариътIан гизаф дишагьли
йир а. 

Гъийин йигъаз РАНдин ДФИЦдиъ 
166 (44,3 %) дишагьлийир, дурарин ара
йиъ – 13 доктор ва 87 илмарин кандидат 
а.  Дурарикан гизафдар чIалнан, литера-
турайин ва искусствойин Институтдиъ, 
тарихдин, археологияйин ва этногра-
фияйин Институтдиъ, биологияйин та-
дарукарин Прикаспийский институтдиъ, 
ботаникайин Дагълу багъдиъ лихура. 

Дурарин арайиъ чпин 25 йис шайиз 
кандидатвалин диссертацйир гъюрхю 
жигьил аьлимар ва чпин хъуркьувалари-
инди машгьур вуйи илмарин докторар а.

Филологияйин илмарин доктор, 
РСФСРин ва ДАССРин илмарин ла
йикьлу гъуллугъчи Мейланова Унейзат 
Аьзизовнайин ччвур кIваин дарапIди 
гъибтуз шулдар. Унейзат Аьзизовна 4 
монографияйин, 200 макьалайин ав-
тор ву, дугъу лезги чIалнан грамматика 

яратмиш, орфографияйин ва уруслезги 
аьхю словарь тартиб апIбаз регьбервал 
тувну. 2025пи йисан Унейзат Аьзизовна 
бабкан гъахьихъанмина 100 йис тамам 
шулу.

Гъира лихурайи чIалнан аьлимар 
ва литераторар Фарида Гъаниевайин, 
Сапият Темирбулатовайин, Зулайхат 
Маллаевайин, Зулейха Мягьямедова
йин, ФатIима Мугьамедовайин, Мариза 
Ибрагьимовайин ва жарадарин ччву-
рар илимдин жямяаьтлугъдиъ яркьуди 
маш гьур ву.

Тарихдин, археологияйин ва этногра-
фияйин Институтдиъ аьхю кьадар ди-
шагьлийир лихура.

Дурарин арайиъ машгьур аьлимэт-
нограф, дагъустан этнографияйин илим-
дин биначи, тарихдин илмарин доктор, 
РСФСРин ва ДАССРин илмарин лайикь
лу гъуллугъчи, Дагъустандин просвеще-
нийин машгьур вакил, профессор Са-
кинат Гьяжиева а. Дугъан 110 йис хьпан 
юбилей цци къайд апIуру. Дугъан жягьт
лувалиинди чIалнан ва литературайин 
Институтдиъ археологияйин ва этно
графияйин Отдел тешкил гъапIну, дугъу 
думу Отделиз 30 йисан регьбервал тувну. 
Этнографияйин Отдел дугъан регьберва-
ликкди Дагъустандин ва Кавказдин эт-
нографияйин важиблу месэлйир тартиб 
апIру илимдин аьхю идарайиз илтIиб-
кIну. Гъира тарихдин, археологияйин ва 
этнографияйин Институт илимдиъ айи 
дишагьлийириинди адлу ву, дурарин ара
йиъ Эльмира Далгат, Людмила Гмыря, Зоя 

Рамазанова, Мадина Гимбатова, Мадина 
Шябанова ва жарадар а.

Аьлим дишагьлийир жюрбежюр кон-
курсарин гъалибчйир, Урусатдин Феде-
рацияйин Президентдин грантарин ва 
стипендйирин сагьибар, аьхю кьадар мо-
нографйирин, патентарин авторар ву.

Жилижвуварихъди сатIиди дурар Да-
гъустандин яшайишдинна экономика
йин артмиш`валин, истисмарикк ккахьу 
халкьар реабилитация апIбан месэлйи-
риин лихура, дурари илимдин жюрбе-
жюр цирклариъ ахтармишар гъахура.

Аьлимдин ляхин – му бегьемди кьув-
ват тIалаб апIру, гъагъи, бязиган жан 
адабгъру гьаргандин ва дикъатнаан 
зигру зегьмет ву. Дидиз ягъал дагъла-
риз гъя гъюбра, убцру ригъдиккди буш 
чюлиъ ахтармишар гъахубра, гьюлиъ 
материал уч апIубра, археологияйин 
риккбариъ иштирак хьубра, заан тех-
нологйирин алатар ишлетмиш апIубра, 
гизаф томар айи китабариин, слова-
рариин ва литературайин ядигарарин  
гъварчариин лихубра дахил шула. Думу 
вари ляхнари гьязурлугвал, тешкиллу-
вал, гьаригъан жвув жвув̀ ин лихуб тIа-
лаб апIуру. Ихь дишагьлийирихьан думу 
ляхин хъуркьувалиинди кIулиз адабгъуз 
удукьура. Гьаддихъди сабси, илимдиъ 
аьхю хъуркьувалар гъазанмиш апIури, 
дурар хизандин, хулан гъайгъушнаъра а, 
бицIидар тербияламиш апIура, хизандин 
уьмриз албагувал хура, гьадму саб вахт
на дишагьлийирди гъузра.

Дюн’яйиъ ахтармишарин варитIан аьхю центр вуйи 
Урусатдин илмарин академияйи цци чан 300 йис хьпан 
юбилей къайд апIуру. Думу император Петр Сарпирин 
амриинди ва Сенатдин 1724-пи йисан январин 28-ди-
хъан (8-пи февралихъан) вуйи тялукь Указдиз асас 
вуди тешкил гъапIуб ву. Гьаддихъанмина уьлкейин та-
биаьтдин ва инсанарин тадарукар дибдиан аьгъю апIуб 
ккебгъну, диди гьюкуматдин яшайишдинна полити-
кайин ва экономикайин артмиш`валик кьимат тувну 
ккудубкIуз даршлу пай кивну.

Гьелбетда, мициб важиблу йигъкан дарпиди гъиб-
туз гъабхьундарчухьан, гьаддиз РАН-дин Дагъустан-
дин федералин ахтармишарин центрин директор, 
РАН-дин член-корреспондент, физикайинна матема-
тикайин илмарин доктор, профессор Акай Муртазаев-
дикан илимдик дагъустан дишагьлийири киву пайна-
кан ктибтуб ккун гъапIнийча. 

гюльмира  
Мамедова

Мамедова Гюльмира Ширинбеговна 
Каспийск шагьрин 3пи нумрайин мек-
тебдиъ табасаран чIалнан дарсар кивру 
мялимди лихури гизаф йисар ву. Му таж
рубалу мялимдикан хайлин дибикIна, 
дугъу апIурайи мяналу ляхникан ихь ва-
танагьлийириз хабар а. 

Гюльмира Ширинбеговна Табасаран 
райондин Сиртич гъулаъ мялимдин аьхю 
хизандиъ бабкан гъахьну. Дугъан адаш 
Ширинбег Байрамбегович учвра мялим 
вуйи ва дугъан вари миржир велед мяли-
мар гъахьну. Табасарандиъ дугъан ччвур 
аьгъдрур бажагьат ашул! Дугъу гизаф 
йисари регьбервал туву мектебдиан ва-
тандиз ужудар пишекрар цIибди удучIв
надар. Адлу директорди гъахьи думу 
гъуландарин ва райондин агьалйирин 
ужуди кIваин илми, думу гьюрматлуди 
кIваин уьрхюра. 

Мициб хизандиъ тербияламиш гъа-
хьи Гюльмирайира мялимдин кесп ктаб-
гъну. Багъри гъулаъ мектеб ккудубкIу 
думу ДГУйин филологияйин факуль-
тетдик кучIвну, хъа вуз ккудубкIур багъ
ри мектебдиз урус чIалнан ва литерату-
райин мялимди гъафну. ЦIиб вахтналан 
думу чан хизандихъди Каспийск шагьриз 
удучIв ну гъафну. 

Гъи Гюльмира Ширинбеговна ре-
спубликайиъ адлу мялимарикан сар ву, 
жигьил мялимари дугъахь тажруба гъа-
дабгъура. Милли чIалар терг шулайи дев
риъ яшамиш хьуб гизаф гъагъи ляхин ву, 
иллагьки мялимди лихурайидариз. Амма 
урус чIалнан ва литературайин мялим 
вуйи Гюльмира Ширинбеговнайи, Ка-
спийскдин 3пи нумрайин мектебдин ди-
ректорин тIалабниинди, чаина табасаран 
чIалнан дарсар кивубра гъадабгънийи.  

Табасаран чIалнан 
мялим

Табасаран чIал аьгъдру шагьрин бицIи-
дариз гъийин шараитариъ бабан чIалнан 
дарс кивуб аьхю гьунар ву, методика жи
гьатнаанра мушваъ аьхю зегьмет а. Гьад-
му зегьметну Гюльмира Ширинбеговна
йиз чав ктабгъу пишейиъ хъуркьуваларра 
гъахну. 

Гъи дугъахь урхурайидар вари Урусат-
диъ ва республикайиъ образованиейин 
цирклиъ гъахурайи конкурсариъ, олим-
пиадйириъ иштирак шула ва заан йи-
швар гъазанмиш апIура. Республикайин 
образованиейин гъуллугъариъ лихура
йидариз Гюльмира Ширинбеговнайихь 
урхурайи Регина Аьлимурадовайин, За-
фира Хановайин, Милана Аьдиловайин, 
Ханум Мирзахановайин ччвурар мялум 
ву. Гюльмира Ширинбеговнайи бажа-
ругълу бицIидарихъдира аьхю ляхин 
гъабхура, мидланра гъайри, ихь респу-
бликайиъ гъахурайи конкурсариъ, се-
минарариъ, телевидениейин программ
йириъ иштирак шула. Му тажруба пай 
апIбан рякъярикан саб тереф ву. 

Дугъан ляхнин жара терефра а  Гюль-
мира Ширинбеговна Каспийск шагьрин 
муниципалитетди гъахурайи конкур-
сариъ, илимдин бинайиин гъахурайи 
совещанйириъ, гюрюшариъ иштирак 
шула. Думу муниципалин этапдин «2019
пи йисандин бабан чIалнан ужурсир 
мялим» конкурсдин гъалибчи, Вариу-
русатдин «Урусатдин халкьарин багъри 

чIалар кивбан ужударстар тажрубйир» 
конкурс дин иштиракчи ву. Гюльмира 
Ширинбеговна 2020пи йисан Москва
йиъ кIули гъубшу Урусатдин ВМКйин 
милли ва урус чIал кивбан мялимарин 
конкурсдиъ иштирак гъахьну на заан 
йишв гъадабгъну. 2022 пи йисан мялим 
Москвайиъ урус ва милли чIалар кивбан 
методикайин конкурсдиъра иштирак 
гъахьну. Думу конкурс Ватандин Аьхю 
дявдин темайиз бахш дапIнайиб вуйи. 
Душваз Гюльмирайи табасаран халкьдин 
игит Аьбдуллагь Сефербеговдиз бахш 
дапIнайи материал гьязур гъапIнийи. 
Конкурсдиз уч духьнайи комиссияйи, ва-
ридин разивал ади, Гюльмирайин ляхниз 
варитIан заан кьимат тувну…

Мамедова Гюльмира Ширинбеговна
йин вафалу ва намуслу знгьмет Дагъу-
стан Республикайин «Образованиейин 
Отличник» ччвурниинди, Дагъустан 
Республикайин Образованияйин Мини-
стерствойин, ТахоГодийин ччурнахъ 
хъайи ДНИИПдин ва Каспийск шагь-
рин образованиейин Управлениейин 
Гьюрматнан граммотйириинди лишанлу 
дапI на. 

Журналин редакцияйи адлу мялимдиз 
ляхниъ хъанара заан хъуркьувалар ва 
урхбахьна гьевес айи урхурайидар ккун 
апIура.

 Гьюсейн Аьбдурягьманов, 
Урусатдин писателарин Союздин член



37

5 / 2024Деврар ва инсанар

В. В. Путиндин кагъзиъ гьамцдар гафар айи: «Гьюрматлу Къазимягьямед Къа-
зимягьямедович! Узу кIваантIан уву яв юбилейихъди тебрик апIураза. Уву уьмрин 
аьхю мектеб ккадапIунва, дявдин гъагъи йисарин имтигьян дурумлуди ккюбгъюнва, 
думу завали гъюрдариз илтIибкIу уьлке сифте кIул̀ ан цIийи алапIбан ляхниъ аьхю 
зегьмет гъизигунва. Увуз ватандихьна айи аьхю ккунивал, гъийин ва гележегдин 
насларихьна вуйи жавабдарвалин нумуна учузра, ихь гъюру насларизра тувунва. 
Узу увуз мюгькам сагъвал, кIван шадвал, имбу уьмриъ хъана ужуб дуланажагъ ва 
хушбахтвал хьуб ккун апIураза». 

Варж йисандин юбилей 
тебрик апIури…

Табасаран райондин Хюрикк гъулан агьали Къазимягьямед Мягьямедов-
ди цци июль вазлин садпи йигъан чан 100 йис тамам хьувалин юбилей 
къайд гъапIну. Юбилейин гъаншариъ РФ-дин Президент В.В. Путинди 
дугъаз тебрикнан кагъаз хъдапIну. 

Уьлкейин Президентдин терефнаан 
тебрикнан кагъаз гъадабгъувал, гьел-
бетда, Къазимягьямад Мягьямедовди 
аьхю гьядисаси кьабул гъапIну.

Къазимягьямед Мягьямедов 1924пи 
йисан Табасаран райондин Хюрикк гъу-
лаъ нежбрин хизандиъ 1пи июлиъ баб-
кан гъахьну. Дугъу чан уьмрикан гьамци 
ктибтура: «Узу 1932пи йисан мектебдиз 
гъушунза. Думуган мектеб гьамус Ка-
зим Межидовдин хизан яшамиш шулайи 
хулариъ ерлешмиш дубхьнайи. Дарсар 
латин гьярфариинди кивуйчуз, хъа-
син, табасаран алфавитдиинди китабар 
удучIвган, ихь гьярфарииндира урхуз
бикIуз улупнийчуз. Учуз дарсар кивру 
мялим Гьяжимягьямед Рамазанов Таба-
саран райондин Гурихъ гъулан агьали 
вуйи. Юкьубпи класс ккудубкIхъанмина 
мектебдиъ урхуб давам гъапIундарза. 
Хьадан, чвлин, хьадукран фаслариъ йиз 
адашдихъди ва аьхю гъардшарихъди 
гъулан мяишатдиъ кIули гъягъру ляхна-
риъ иштирак шуйза. Хяраъ вушра, хутI-
лиъ вушра дурар лихурайиган, дурариз 
хураг, шид гъабхуйза ва узхьан удукьру 
пучIу ляхнар апIуйза.

Йиз аьхю гъардаш (дугъаз Аьгьмад-
хан кIуйи) гакIвликан хизандин ва гъу-
лан мяишатариъ ишлетмиш апIру алатар 
ктаъру уста вуйи. Дугъу гадар апIру кьу-
лар, кьюршар, кьямкъяр, кьябар, чянхяр 
ва жара мутмуйир ктауйи. Гъулаз духну, 
дурар рас апIуйи, хъа бегьем гьязур гъа-
хьи бакришнар жара гъулариз гъахури, 
масу тувуйи вая дяхнихъ, мухахъ гьюдю-
хюйи. Кмикмиди узура дугъахъди яркв-
разра, гъуларизра гъягъюри шуйза.

Йиз адаш Мягьямед гъулаъ айи маш-
гьур нежбрарикан сар вуйи. Дугъаз кьюд 
жут йицар, кьюбшубуб ккитру хюнйир, 
саб гектар ва артухъ экин убзру хутIлар, 
гьаци хярар ва йимишдин багълар айи. 
1937пи йисан думу колхоздик кучIвнийи 
ва чаз айи девлет чан хушниинди кол-
хоздин дахилназ тувнийи.

Сад йигъан учу гъулан далу терефнаъ 
колхоздин раццарихъ хъайча. Рацца-
риъ мухан шилар урчну, гьяйвнарихъ-
ди гадар апIурайча. Раццахъна гъафи 
колхоздин председатели учуз ихь гью-
куматдиин немцар алархьну, ухьухъди 
дяви ккебгъну, кIури хабар тувнийи. Узуз 
думуган я «дяви», ясана «немцар» кIу-
ру гафар гъеерхьдар дайзуз. Сад швнуд 

йигълан баяржилар дявдиз гъахуз  
хъюгънийи. Аьхир гъулаъ гъуздар 
дишагь лийирна яш дархьи баяршу-
барна кьабидар вуйи. Ляхин удукьрудар 
вари дявдиз гъурхган, гъулаъ ляхин 
апIуз шлудар гъуздайи, гъулан мяишат 
ккадабхъуйи. Гьаци вуйиган, колхоздин 
председатели, райондиз душну, сад
швнуд ляхин удукь ру жигьил баяриин 
бронь иливнийи. Дурарин жергейиъ узу, 
Аьгьмадов Ражаб, Шихязизов Аьбдулла, 
Мягьмудов Кьасум, Мягьямедов Шябан, 
Мягьямедов Мягьямед, Ражабагъаев Ра-
мазан, Гьясанов Ражаб, Аьлибегов Гья-
мид, Гьясанов Гьяжи, Сунгъуров Аьбду-
рягьман, Мягьямедов Гьямид ва хъана 
жарадар айи.

Узу му ляхниин рази гъахьундайза 
ва, военкоматдиз душну, узура фронт-
диз гьауб тIалаб гъапIнийза. Узу чахьна 
илтIику офицери чан столиин дивнайи 
кагъзарин чIвеэригъ хайлин вахтна фу
вуш абгури гъахьи. Аьхирра, саб кагъзик 
дибикIнайибдиз дилигну, гъапи: «Уву 
дявдиз гьауз шулдар, жигьил, ув̀ ин бронь 
иливна, увкан дявдин женгариътIан 
зегь метнан фронтдиъ артухъ хайир 
хьибди. Уву гъулан мяишатдиъ гъизигу 
зегьметра фронтдиъ эскрари апIурайи 
гьяракатариз барабар ву. Уву яв гъулаз 
хъадарк ва увук кайи гьунар зегьметнан 
фронтдиъ улуп». 

Узу гъулаз кьяляхъ хъдаркза ва йигъ
йишв дарпиди гъулан мяишатдиъ лихуб 
давам гъапIза. Гизафси кIул али мягьсу-
лар чвлин вахтна урзуйча. Чвну хъдар-
ку уьхвар хьадукра хъана хътаркуйча 
ва душвариъ хьадан мягьсулар урзуйча: 
хьа дан мух, гьяжибугъда, харар ва жа-
радар. Экинар кдучIвган, дишагьлийи-
ри думу хутIлариъ ачIил апIуйи, хъа учу, 
гъулаъ айи кьабидарра улихь  хьади, гализ 
(арандиз) лихуз гъягъюйча. Ихь колхоз
диз «Молотовдин ччвурнахъ  хъайи кол-
хоз» кIуйи. Галиъ «Узун дере» участокдиъ 
Молотовдин ччвурнахъ  хъайи колхоздин 
дахилнаъ 60 гектарихьна жил айи. Дид-
кан 25 гектар мягьсул убзру хутIлар вуйи, 
имбу жил уршвру хярариз дипнайи. Узун 
дерейиъ экинар ургуз ляхин апIуз удукь-
рудар вари гъягъюйи, аьхю яшар духь-
ну айидарра кади. Экинар ккудуркIган, 
хярар уршвуйча, вахтвахтари садари 
тмундар гьюдюхюри, арабир гъулазра 
гъюри шуйча. Душваъ лихурайидариз 

яшайишдин шараитар адайи, лап дарас-
кьалдар вуйи. ГьубкIну хурагра шулдайи, 
шидра жара йишвариан хуйи. Учухъ 
хъайидар гизаф ктIерццуйи, гаш`анна 
цIюмхъяриан йихрударра шуйи.

Учу галариан гъяйиз, гъулаъра эки-
нар хъуркьуйи. Фукьан бизарди вушра, 
гъулахъ хъайи экинарра ккадагъну 
ккундийи. Лихуз шлудари чпихьан шлуб 
вари апIуйи. Натижайиъ хайлин рузи уч 
шуйи. Колхоздин аьхю складдин вари ху-
ларра, коридорра, гъулан мистра абцIуйи. 
Гьамци учу гьясил гъапIу тахил вари 
фронтдиз хътапIуйи. Дидлан савайи, 
гьарсаб хизандиин йиккун ва ччимдин 
налогарра илирчнайи. Гъулаъ айидариз 
ипIруб гъубздайи. УкIан ашар итIбаан 
инсанарин машар аьргъюйи ва хайлин-
дар гашу йихуйи. 

Дяви ккебгъу йисан чвлин аьхириъ 
Мягьячгъалайиан Таркийиз тукран си-
мар зигруган, жилиъ бурузар урсуз ичIар 
йирккуз гьаънийчу. Дидлан гъайри, КIе-
жюхдин, Огнийин, Мамедгъалайин ба-
гарихь танкариз рякъ гьадабтIру яркьу 
гъанавар йирккури гъахьунча. Узун де-
рейиъ гъабхьи укI гьяйвнарихъди Ма-
медгъалайихъна гъабхуйча. УкI вагъу-
нариъди Мягьячгъалайин терефназди 
гъабхуйи. Думу цIийиди тешкил гъа-
пIу гьяйвнарин кьушмиз ву, кIури хабар 
гъабхьнийчуз». 

Чав гъизигу вафалу зегьметназ лигну, 
Къазимягьмед Мягьямедов гьюкумат-
дин терефнаан гизаф кьадар жюрбежюр 
медалариинди лишанлу дапIна. Дурари-
кан сабкьюдаркьан ктухурза: «Ватан-
дин Аьхю дявдин йисари вафалу зегьмет 
зигбаз лигну», «Дявдин кьяляхъ йисари 
халкь дин мяишат цIийи алапIбан лях-
ниъ вафалу зегьметназ лигну», «В. И. 
Лениндин 100 йис тамам хьувалихъди 
аьлакьалу социалист талитнаъ гъалиб 
хьпаз лигну», Ватандин Аьхю дявдиъ 
гъалиб хьувалин юбилеярихъди аьла-
кьалу вуйи медалариинди, «Соцсорев-
нованиейин гъалибчи» 1973, 1976, 1977пи 
йисари ва жара медалариинди. Къази-
мягьмед Мягьямедов гизаф йисари Хюр-
ккарин сечкийин округдиъ депутатдира 
ктагъури гъахьну. 

«Дяви ккудубкIбалан кьяляхъра гизаф 
йисари инсанарин яшайишдин дережа 
лап аскканубди гъубзнийи. Гъи инсана-
рин яшайиш ужуди ву: кьабидариз, ин-

валидариз пенсия тувра, гьюкуматдин 
ляхнариъ адрударира, жара йишвариз 
душну, гъазанмиш апIура. Ихь аьхю гъу-
лаъ, узуз аьгъюбдиинди сабкьюб машин 
адру хизан сабра адар. Гьар гъудгнихъ 
инсанариз буллугъвал тув, Аллагь, ин-
санарин яшайишдин дережа ис мапIан, 
кIури, дюъйир апIури шулза», – гъап-
нийи Къазимягьмед Мягьямедовди ич 
сюгьбат нан аьхириъ.

Къазимягьмед Мягьямедовди 1944пи 
йисан Гюльсенем кIуру шурахъди хизан 
ккебгънийи. Думура гъулан дишагь-
лийирихъди сифте колхоздиъ, хъасин 
Хючнаарин халачйир гьясил апIру фа-
брикайин Хюрикк гъулаъ айи цехнаъ 
лихури гъахьну. Думу, кетIерццну кеч-
миш гъахьиган, Къазимягьяммедди Гу-
рихъ гъул`ан вуйи Гюлирейгьан кIуру 
дишагь лийихъди цIийи хизан ккебгъ-
нийи. Дугъура чан уьмрин асас пай хала-
чачивализ бахш гъапIнийи. Гьамус дурар 
албагну, гьюрмат ади яшамиш шули 50 
йискьан вахт дубхьна. Дурари гъи, чпин 
аьхю яшариз дилигди, Хюрикк гъулан 
мист къайдайиъ уьбхювализ аьхю фи-
кир тувра.

«Гьамус узура, йиз кейванира кьаби 
духьначу, учуз гьарган хъайивал, гъул-
лугъ апIрур йиз гъардшин бай Рама-
зан ва дугъан хизан ву. Чухсагъул чпиз, 
Аллагьди уьрхри. Йиз гъардшин бай 
Рамазан гизаф йисари аьраб уьлкйи-
риъ урхури гъахьну, гизаф йисари думу 
Египетдин «АльАзхар» кIуру машгьур 
университетдиъ дарсар киври, мялимди 
лихури гъахьну. Думу филолог ву. Гьамус 
Рамазну ич гъулаъ мистан имамвалин 
вазифйир кIули гъахура. Думу ич гъулаъ 
кIули гъягъюрайи хайиршейриъ ишти-
рак шула, гьарсаб йигъинжагъ заан де-
режайиъди кIули гъабхура. Гьелбетда, 
Хюрикк гъулан жямяаьтдин терефнаан 
дугъаз аьхю гьюрматра а. Аллагь кю-
мек ишричаз. Хъа учу учуз имбу уьмрин 
йигъар Первердигарихьан вуйи пешкеш-
си кьабул апIурача».

Гьяжимягьямед Гьяжиев,
 Урусатдин писателарин Союздин член



40

Дагъустан дишагьли

игитриз ядигар 
ачмиш гъапIну  

Табасаран райондин 
95йисандин юбилейихъди 
аьлакьалу мяракйирин 
сяргьятариъ гьаму йисан 
21сентябриъ Урусатдин 
Игит Мягьямедов Исрафил 
Летифовичдиз дугъан 
багъри Хянягъ гъулаъ 
ядигар ачмиш гъапIну. Гъи 
Дагъустандин халкьаризси, 
вари Урусатдин сатIиди 
вуйи халкьдизра мяналу 
вуйи му серенжемдиъ 
Дагъустандин Глава С. А. 
Меликов иштирак гъахьну. 

Сувайнат Кюребегова 
Шиклар гъивур Н. Рягьимов ву

Табасаран райондин кIулиъ айи М. С. Къурбанов, ДРйин Главайин 
Халкьдин Собраниейиъ айи вакил Н.М. Уьмаров, ДРйин Халкьдин 
Собраниейин депутат А. Н. Мирзабалаев, Урусатдин Игит Темирлан 
Абуталимов ва СВОйин иштиракчйир улихь хьади, Хянгъярин мектебдин 
гьяятдиъ ачмиш гъапIу ядигарихъна вари ихь халкьжямяаьт уч гъахьну. 
Аьсрариинди дявйир башламиш шулашра, аьжал инсандин уьмрин 
дибдиъ айи къанун вушра, я дявдихьна, я аьжалихьна инсандихьан 
вердиш хьуз шлуб дар. Ухьу гъи дявдиъ айи гьарсар жигьилихъанди дерд 
зигурахьа, ислягь уьмрикан хиялариъ яшамиш шулахьа. Дяви инсафсузуб 
ву, дидиз дадйирин кIвакан хабар адар… 
 Ислягьвал, намус, азадвал бадали жан туву гьарсар женгчи кIваин алихь 
ва гьаргандиз кIваин гъузди – сагъ даршлу зиянси, халкьдин намусси, 
Ватандин лайикьлувалси ва багъри ругарин утканвалси! 
 Амма, гьяйиф, му лайикьлувалин кьимат кьадарсуз аьхюб ву! 
Думу ухьуз ислягь зегьметниинди кьисмат гъабхьнийиш, ккундийзуз! 

Капитан Исрафил Летифович 
Мягьямедов чан эскервалин 
буржи тамам апIури гъакIну. 
Херсон область уьбхюрайи 
дугъан регьберваликк ккайи 
подразделение душмнихъди 
гъати женгнаъ убчIвну, 
националистарин кьувватар 
аьхюдар вуйивализ дилигди, 
дурар хъуржну. Офицер Исрафил 
Летифович Мягьямедовди 
танкариз йивру ракетйирин 
комплексдиан йицIбариинди 
националистарин бронетехника 
терг гъапIну. 

Гьаму йисан сентябрин къанна сад-
ди Дагъустандин аьхю районарикан саб 
вуйи Табасаран райондин 95йисандин 
юбилей къайд гъапIну. Юбилейин мя-
рака райондин утканваларикан саб вуйи 
Ургур чвуччвун ва сар чуччун гъала
йиин кIули гъубшну. Райондин юбилей 
къайд апIбан мяракайиъ Дагъустандин 

глава Сергей Меликов, жюрбежюр ми-
нистерствйирин ва ведомствйирин ру-
ководителар, фольклорин коллективар, 
Кьиб ла Дагъустандин муниципалитета-
рин кIулиъ айидар, СВОйин жерг йириъ 
гъахьидар ва хайлин районариан, ша-
гьрариан дуфнайи ихь ватанагьлийир 
иштирак гъахьну. 

Табасаран райондин 
95-йис къайд гъапIну

Юбилейин серенжем ачмиш апIури, 
Сергей Аьлимович Меликовди Табасаран 
райондин табиаьтдин гюрчегваликан, 
тарихи ядигарарин аьнтIикьаваликан, 
чIалнан мюгькамваликан, халачйирин 
адлуваликан гъапну. 

Республикайин главайи дагълу уьлке 
чапхунчйирихьан азад апIбан женгнаъ 
табасаран халкьди уйнамиш гъапIу роль 
асас йишв’ин дивну.

Республикайин главайи гьацира Ва-
тандин Аьхю дявдиъ юкьуд агъзур таба-
саран баяр фронтдиъ ади гъахьивал ва 
гъира думу насларин эвледари Ватан-
дин улихь чпин буржи намуслуди давам 
апIурайивал къайд гъапIну ва табасаран 
халкьдин арайиан удучIву гъийин Уру-
сатдин Игитарин ччвурар ктухну: Рустам 
Мурадов, Эседулла Абачев, Руслан Къур-
банов, Исрафил Мягьямедов. 

Табасаран райондин 95пи юбилейиъ 
Дагъустандин главайи жюрбежюр цир-
клариъ хъуркьувалар гъазанмиш гъапIу 

райондин агьалйириз гьюкуматдин на-
градйир тувну.

«Дагъустан Республикайин яшайиш-
динна экономикайин артмиш’валик пай 
кивбаз» медалиинди Табасаран район-
дин глава Мягьямед Сиражутдинович 
Къурбанов лишанлу гъапIну. 

Табасаран райондин юбилей къайд 
апIбан сяргьятариъ Республикайин «Ру-
басдин мукьмар» фестивальра гъубхну. 
Фестивалиъ республикайин шагьрариан 
ва районариан фольклорин коллективар 
ва машгьур артистар иштирак гъахьну.

Журналин терефнаан Табасаран рай-
ондин руководствойиз, агьалйириз ярхи 
уьмур, ислягь зав ва аку гележег ккун 
апIурача. 

С. Исрафилова
 

Шиклар Н. Рягьимовди гъивдар ву 

Юбилей

изаза  
Аьлиева

Неврология ктабгъбан Изаза Муса-
евна сад йигъанра швумал гъахьундар. 
Магьа хайлин йисари дугъу инсанариз 
чпин сагъ вал цIийикIултIан ужу алапIуз 
кюмек апIура, чан пациентариз кьюбпи 
умуд, уьмур тувра.

– Медицина – му наслиан наслиз тувру 
пишйирикан саб ву. Увура наслиинди дух-
тир вува?

– Ваъ, йиз тухумдиъ духтрар ади гъа-
хьундар. Ич хизандиан му пише ктабгъу 
сарпир узу вуза.

– Хъа медицинайихьна ккунивал наъ-
нан вуяв?

– Узуз, йиз дадаси, тикилишчи хьуз 
ккундийзуз, амма дада узу духтир хьува-
лиин дийигънийи. Гьаци вуйиган, пише 
ктабгъру вахт гъафиган, жара фикрар 
гъахьундариз.

– Медицинайин вуздик кучIвуз гьарган 
читинди гъабхьну… 

– Узу рягьятди кахънийзу! Ужуди ур-
хури гъахьунза. Мягьячгъалайин 1пи 
мектебдиъ вари дарсариан мюгькам  
аьгъювалар тувуйи.

– Уву Мягьячгъалайиъ бабкан гъахьун-
ву? Ичв хизандикан кидибт.

– Узу Мягьячгъалайиъ шагьрин гьи-
сабариинди аьхю хизандиъ бабкан гъа-
хьунзу. Абйирбабарихъ учу хьур бицIир 
хъайча, узу кьюрпир вуза. УзутIан бицIи 
шубур чве экономистар ву. Бинайиинди 
учу Къули райондиан вуча, йиз жилир-
ра гьадушв̀ ан ву. Думу узухъди лихура, 
Ставрополиъ яшамиш гъахьну ва гъур-
хну. Йиз жилир, Аьгьмед Къурбанович 
Аьлиев, Шагьрин больницайин кIулин 
духтир ву, муганаз дидиз портнан боль-
ница кIуйи. Узу неврологреаниматолог 
вуза, думу – психоневролог. Учу кьанди 
хизан ккебгъунча, кьюридра гъудуркьу 
духтрар хьпан кьяляхъ. Учкан гьарсари 
урхури, лихури, пишекарвал мюгькам 
апIури гъахьну, гьаддиз рюгьниинди, 
фагьмиинди, тербияйиинди чаз багахь
лу инсан кьаназ дихъури гъахьундар. 
Гьаддиз ич аьхюну бицIидари гьеле мек-
тебдиъ урхури ими, хъа бицIинур дет-
саддиз гъягъюра.

– Ичв бицIидар ичв рякъюъди душну 
ккундувуз?

– Ав. Аьхюну бай нейрохирург хьпак 
умуд кивраза. Хъа шуру неврологдин 
пише ктабгънийиш ккундийзуз, думу 

яшамиш хьуз 
умуд тувуб!

Дагъустандин сагъламвал уьбхбан къурулушдиъ сабпи категорияйин 
духтир, Тяди кюмекнан республикайин клиникайин больницайин не-
врологияйин отделениейин заведиш Изаза Мусаевна Аьлиева ляхин де-
риндин аьгъю ва заан ихтибарназ лайикьлу духтир-неврологси, нейро-
реаниматологси аьгъя.
Медицинайиъ чан рякъ фтилан ккебгънуш, чан улихь фицдар месэлйир 
дивраш, дугъу ич журнализ ктибтну.

медицинайиъ варитIан читин пишйи-
рикан саб ву. БицIину бализ гьеле пише 
кадабгънадарча. 

– Невролог хьуз фила кьаст гъапIунва, 
думу рякъ ктабгъуз фти тясир гъапIун-
вуз?

– Узу тяди кюмекнан больницайиъ 
таж руба гъадабгъури гъахьунза. Ду
шваъ духтрар фициб жавабдарвалиинди 
лихураш гъябкъиган, жара больницай-
иъ лихуб фикризкьан гъадабгъундайза. 
Неврологди поликлиникайиъ ва тяди 
кюмекнан больницайиъ лихбан арайиъ 
зурба фаркьвал а. 

Душваъ иццрур уьмрихъна кьяляхъ 
хуз айи вахт дакьикьйириинди ва герен-
диинди гьисабнаъ шулу. Пациентдихъ 
мягьрум хьуб, дугъан уьмур яв хилариъ 
айиган, гизаф къурхулу ляхин ву!

Гьамциб дюшюш гъабхьнийи: сабпну 
пациентдин юкIв дийибгънийи ва дав-
ление нулиина абхънийи. Учу пациент 
аьжликкан ккадагъуз чалишмиш гъахь
нийза. ДарапIуб имдайич! Уьмрихь на 
кьяляхъ хпан вари серенжемар кIули 
гъухнийча. Ляхнин гъарашугъар са-
рун гъирагъдиз гьудучIвнийи, хъа узу 
жанлу апIбан ляхин давам гъапIний-
за. Ва пациент гъаврихъна гъафнийи, 
гьякьикьатдиъ тму дюн’яйиан кьяляхъ 
 хътаркнийи. Аьхиризкьан хъугъну, ин-
сандиз яшамиш хьуз умуд ва ихтияр 
тувну ккунду.

Интернатурайин кьяляхъ узу душваъ 
гъузнийза, дежурный духтирди ургуд 
йисан гъилихунза. Хъасин нейрореани-
мацияйин отделениейин заведишди ли-
хуз хъюгънийза. 2020пи йисан невроло-
гияйин заведиш гъахьнийза. 

– Яв сабпи дежурство кIваин илмияв?
– Гьелбетда. Тяди кюмекнан машин-

диъди читин аьгьвалатнаъ айи дишагь-
ли гъахнийи. Думу рякъюрирякъюри 
йикIурайи: дерин комайиъ ахънайи. Узу 
думу нейрореанимацияйиз гъурхнийза, 
узхьан шлубдиинди дугъаз чIивиди гъу-
зуз кюмек гъапIнийза. Гьяйифки, кьюб 
суткайилан думу гъакIнийи. Дугъан  
аьжал узуз аьхю дерд гъабхьнийзуз, думу 
къутармиш апIуз ккундийзуз! Гьаму от-
делениейиъ узу гъузрувалин гьадмуган 
гъавриъ гъахьнийзу…

– Увхьан интервью гъадабгъуз гъя-
йиз улихьна неврологдин ихтиярнаъ айи 
уьзрарин сиягь ахтармиш гъапIунза. Ду-
рар гизаф ву! Увухьна гизафси фицдар 
уьзрар кайи пациентар илтIикIуру?

– Дугъридан, неврологдихьна гъю-
ру пациентарин сиягь аьхюб ву. Хъа 
варитIан гизаф алабхъруб инсульт ву. 
Дициб дюшюшнаъ асасуб вахтниин-
ди тяди кюмекназ дих апIуб ва иццрур 
шлубкьан ухди учухьна хуб ву. Узу па-
циент ккадагъуз шлу юкьуб сяаьтна 
гьацI вахтнакан кIураза. 2015пи йисан 
учу тромболитический терапия апIуз 
хъюгъюнча, хъа 2016пи йисланмина 
ихь республикайин больницйириъ айи 
табарин центрариъ лихурайидариз ич 
отделениейин ва ДГМАйин ФПКйин 
ва ППСдин бинайиин доцент Зоя Ума-
хановайин регьберваликкди аьгъюва-
лар тувуз хъюгъюнча. 

– Дюз диагноз дивуз ва иццрур сагъ 
апIуз фти кюмек тувуйвуз?

– Диагноз дивбан читинвалар фуну 
пишейиъра а. Неврология медицинайин 
жара циркларихъдира кмикмиди кпи-
кьуру. 

Думуган неинки уьзрин лишнарихъди 
женг гъабхубси, хъа гьацира ревмато-
логдихъди, кардиологдихъди, эндокри-
нологдихъди, психиатрихъди сатIиди 
сагъ апIбан ляхин гъабхубра алабхъуру. 

– Увухь гъагъи пациентарра гъахьун-
шулвухь. Хъа фицдар-вуш цIибтIан ала-
лахьру дюшюшар гъахьнийин?

– Тяди кюмекнан машиндиъди варда-
риина алжагъру живан гъахнийи. Думу 
я санитарарихьан, я полицияйин наряд-
дихьан дерккуз шулдайи. Дугъу сар кас
ра чан багахьна гъюз гъитдайи. Дугъан 
гьялназ дилигну, думу наркологияйиз 
гьауз йикьрар гъапIнийи. Гьадмуган де-
журствойиъ узу айза, дугъан лишнари-
инди дугъу наркотикар ишлетмиш дапI
ну адруб, хъа дугъан инфекция айиб 
аьгъю гъабхьнийзуз. Дугъридан, думу 
жигьил касдин менингит уьзур вуди 
гъабхьну.

– Йиз фикриан, уву, сагъ апIбан цIийи 
рякъяр, методикйир ва цIийивалар аьгъю 
апIури, гьарган яв пишекарвалин дережа 
за апIурава.

– Ав, гьелбетда. Учу гьар йисан пише-
карвал за, инсультар сагъ апIбан цIийи 
технологйир ахтармиш апIурача. Улихь-
наси эндоваскулярный хирург Владислав 
Козловдихъди, МРТ, КТ ва рентген пай-
нан заведующий Мягьямед Варисовдихъ-
ди сатIиди Москвайиъ Урусатдин кIулин 
невролог Николай Анатольевич Шама-
ловдихь маълин институтдин бинайиин 
ишемияйин инсульт сагъ апIбан цIийи 
методикайиан аьгъювалар гъадагъун-
ча. Медицинайиъ цIийи методикйир ва 
электрондин аппаратар ишлетмиш апIу-
вали гьеле 10 йис кьяляхъна фантастика-
си гьугъужвру ляхнар апIуз мумкинвал 
тувра. Маълин МРТйи Альцгеймерин ва 
Паркинсондин уьзрарин улихьишв бисуз 
кюмек тувра, хъа думу вари дюн’яйин не-
врологариз зурба кюмек ву. 

– Уву ижми ясана рягьимлу руководи-
тель вува?

– Узу лап ижми ва лап рягьимлу ру-
ководительси гьисаб апIураза. Узу ухди 

хъял гъюрур ва ухди хъял ктубчIврур 
вуза. Узу мушваъ лихурайи къанна хьуд 
йисандин арайиъ мушваъ айи инсанар, 
хъа гьацира му больницайин цаларра 
кмиди багъридар духьназуз. Йиз кол-
лектив – му йиз кьюбпи хизан вуйиз, 
хъа хизандиъ вари багахьлувалиинди 
шулу.

– Ич урхрудариз фу ккун апIидива? 
– Узу варидариз мюгькам сагъвал, 

жвув жвувахъди хъпалгувал ккун апIу-
раза. Гъит варидиз хизандиъра, лях-
ниъра хушбахтвал ибшри, гьадмуган 
сагъ вал хъана мюгькам хьибди!

Виолетта Ратенкова

Чахьна кьяляхъ хътаркуз 
ккун шлу инсан

Чпихьна кьяляхъ хътаркуз, чпиз лигуз, чпи фикриъ уьрхюз ккун шлу 
йишвар, чпиин аьхир адарди гьяйран хьуз ккуни шей`ар, чпи гюзлемиш 
апIуз ва чпиин аьжайиб хьуз бизар даршлу гьядисйир а. Сариз дурар 
багъ ри гъул, адашдин йирси сяаьт, гьюл`ин дерккучIимир ву. Тмунуриз 
– Венеция, Швейцарияйиъ хулар, Джакондайин инчI… Ухькан гьарсари 
чаз кьабул вуйиб ктабгъуру. Хъа гьадрарихъ чахьна кьяляхъ хътаркуз 
ккун шлу инсанра хъитIнаш, учву кьюбди бахтлу вучва! Узу му ражну 
Гунибдиз гъушганси.

Узуз Гунибдин тарихдикан ва уткан 
йишварикан гизаф ражари гъеебхьний-
зуз, амма, узуз аьйиб ибшри, душваъ саб 
ражнукьан гъахьундайза. Гьеле студент 
йисари Гунибдиан вуйи дустари гьадму-
гантIан машгьур вуйи «Люкьран мукь» 
турбазайиъ рягьятвал гъадабгъуз тек
лиф апIуйи. Князь Барятинскийи ва 
имам Шамили мясляаьтар гъапIу йишв, 
Александр II паччагь Гунибдиз гъюру-
ган, паччагьдин фейтун гъябгъюз гъа-
пIу тоннель, лизи цIабар али кюкйир айи 
хутIлиъ вари урус эскрариз ипIруб дивуз 
архар гъирикку машгьур Паччагьдин 
кIапIал рякъюз. Хъа гьацира мушваътIан 
даршлу машгьур Радде мюрхюн гьарарин 
яркур, дидин гъвалахъ жигерарин жюр-
бежюр уьзрар кайи бицIидар сагъ апIру 
санаторий тикмиш дапIна. Ва машгьур 
«Айвазовскийин йишв», душвахь дугъу 
Кавказдин аьхир адру таблин ва Гуниб-
дин шикил гъизигну. 

ЦIийи йишвар рякъюз ва цIийи ма-
ракьлу инсанарихъди гюрюшмиш хьуз 
умуд кади гъягъюрайза…

Гьаци гъабхьнура вуйи!
Тик илтIикIбар айи рякъю учу зина 

гъахурайи, дагъларин ямажар артухъди 
тик шулайи, ва магьа саб илтIикIбахъан 
Гуниб рябкъюз хъюбгънийи. Дугъри-
дан, гьяйбатлу ва гьучIвуз даршлу гъул. 
«Кьар нийир» ядигар завуз диш дубхь-
найи, хъа зиихънаси – вахтну ва таби-

аьтдин тясирну дабгъурайи гъалайин 
цал хьайи. Магьа гъарз̀ ин саки варж 
йис улихьна тикмиш дапIнайи ва илдан-
дин тросари мюгькам дапIнайи рельса-
рин рякъ, Гуниб Заан Гунибдихьан жара 
апIурайи Барятинскийин урнар.

Учу «Люкьран мукь» туркомплексдин 
управляющий Аьйшат Абакаровна Саи-
довайи къаршуламиш гъапIнийи.

КIваантIан вуйи инсан дишла аьгъю 
шулу – лигбииндира, аьлхъбииндира, 
хил бисбииндира. Учу гъавриъ гъахь-
нийчу: учу гъюб`ин шад ву!

Неинки райондиъ, хъа гьацира респу-
бликайиъ гизаф адру чIатху турбазйи
рикан саб вуйи «Люкьран мукь» турба-
за гъи кьюбпи ражари тикмиш шула. 
ЦIийикIултIан тикмиш дапIнайи кор-
пусари, вари гъулайвалар айи номерари, 
ккабалгнайи коттеджари, шиклар йи-
вуз уткан йишвари ва дагъларин улихь 
ккатIарццнайи чIвалан гьарари туриста-
рин юкIвариъ гьадрархру гьиссар гъитру. 

Аьйшат Саидова муганаз туризм арт
миш апIбаъ гъилихур дар. Думу район-
дин ужударсдар мялимарикан сар вуйи 
Абакар Саидовдин хизандиъ аьхю гъахь
ну. Думу вахтари райондиъ варитIан 
машгьур кьюр мектебдин директор айи 
– Махатилов ва Саидов. Хъа дада? Дада 
колхоздиъ лихуйи. Вари ляхнар апIуйи 
– убзуйи, ачIил апIуйи, хяр убшвуйи, 
хюнйир ккудурзуйи, малкъарайиз  

хъайивал апIуйи. Саб гафниинди, кол-
хоздин дишагьли вуйи. Гьамус думу гаф-
наъ иврайи мянайиинди ваъ, хъа устад! 
Кейвани! Гьаддихъди сабси – хпир, дада 
ва аьяндар инсан. Абйирбабари, бага-
хь хьайи мирасари, гъуландари, дустари 
чпин нумунайиинди Аьйшатдиз жвув 
бадали ваъ, хъа инсанар бадали яшамиш 
хьуз улупну. 

Кьялан мектеб ккудубкIбахъан риш 
ДГУйин технологияйин факультетдик 
урхуз кучIвну. ЦIиб вахтналан Дагъу-
стандиъ Ленинграддин гимйир тикмиш 
апIбан институтдин филиалин бина
йиин политехнический институт ачмиш 
гъапIнийи, ва саб жерге жара факульте-
тар ДПТИйизди адагънийи.

– Думу вуздин бина гьадмукьан мю-
гькамуб вуйики, узуз наан лихуб алаб
хъишра, сабпи нубатнаъ вуздиъ гъада-
гъу аьгъювалар лазим шуйзуз, – гъапну 
Аьйшатди.

Метлебнахъ хъергнайи жигьил Аьй-
шат гьам урхбаъра, гьам жямяаьтлугъ  
уьмриъра гьарган сабпи жергйириъ 
шуйи. Мушваъ «Кавказдин йисир» 
фильм кIваин дарапIди фици гъибтурва: 
«Студентка, комсомолка, спортсменка ва 

гьацира гюзел!» – му гафар неинки На-
талья Варлейин игитрикан, хъа гьацира 
Аьйшатдиканра ву!

Институт ккудубкIбахъан Аьйшат 
Буйнагъскдиъ гъилихну, хъасин – багъ
ри райондиъ консервйир гьясил апIру 
заводдиъ комсомол тешкилатдин секре-
тарди. 1976пи йисан думу ВЛКСМдин 
райкомдиз ляхниз гъухнийи. Комсомо-
лин обкомдин думугандин сарпи секре-
тарь М. Аьзизовди Аьйшатдиз Москва
йиъ ВКШйиъ урхуз теклиф дивнийи. 
Думу вахтари дагълу гъул`ан жигьил 
риш Мягьячгъалайизкьан деетуб чи-
тин месэла вуйи, уьлкейин меркездикан 
кIурдархьа! Хъа дугъан аьяндар адаш, 
Мягьячгъалайиз дуфну, Мухтар Аьзизов-
дихъди гюрюшмиш гъахьнийи, ва, кья-
ляхъ гъафиган, дугъу гъапнийи: «Гъа-
рах, йиз риш, узу секретарихъди гафар 
гъапIунза. Думу ихтибарлу инсан ву». 

Комсомолин заан школайи неинки 
идеологияйин работникар гьязур апIуйи, 
думу гьацира душваъ урхурайидариз 
уьмрин мектебра вуйи. Аьйшатдихъди 
сатIиди Латин Америкайин компарт
йир гъадагъа дапIнайи уьлкйириан вуйи 
жигьиларира урхурайи, ари гьадрар 

коммунизмйин идеологарди гьязур апIу-
райи. Хъа ихь жигьилариз политикайин 
аьгъюваларси, экономикайин аьгъюва-
ларра тувуйи.

Дагъустандиз гъафиган, Аьйшат Аба-
каровна ВЛКСМдин обкомдиъ лихуз 
хъюгънийи. Амма партияйин Гуниб рай-
комдин сарпи секретарь Гьяжи Инчи-
ловди, гъулан мяишатдин бинйир аьгъю 
ва политика жигьатнаан савадлу инсан 
багъри райондиз артухъди лазим ву
йивал гьисаб апIури, Аьйшат райондиз 
гъухнийи, ва, яшназ дилигди, думу сиф
те партияйин райкомдин шубурпи сек
ретарди, хъасин, партияйин Заан школа 
ккудубкIиган, кьюрпи секретарди тасди-
кь гъапIнийи. 

– Гьеле СССРин вахтари, 1976пи 
йисан вухьиди,  кIваин апIура Аьй-
шат Абакаровнайи, – учухьна райондиз 
Францияйин компартияйин делегация 
гъафнийи. Дурариз Гунибдин уткан йи-
швар улупну, учу музейиз гъушнийча. 
Музейин кьяляхъ делегацияйин руково-
дители, учу бахтаврар вуш, гьерхнийи. 
Узу, гьелбетда, инанмишди жаваб тув-
нийза: бахтавар инсанар вуча! Думуган 
дугъу узу гъирагъдихьинди гьадаънийи 
ва гъапнийи: «Учву бахтаврар вучва, гьаз 
гъапиш, учву фукьан харжиди яшамиш 
шулаш, аьгъдарчвуз». Думуган узу ду-
гъахъ хъугъундайза, ухьу халкьарин зур-
ба чвевалин фикриккди яшамиш шулай-
хьа аьхир. Советарин Союзди, чаз ва чан 
экономикайиз зарар шулушра, хайлин 
уьлкйириз пишекрар гьязур апIбиинди-
ра, техникайииндира, займарииндира 
кюмек апIуйи. 

1996пи йисланмина райондин адми-
нистрацияйиъ главайин экономикайин 
ва гъулан мяишатдин месэлйириз лигру 
заместительди гъилихунза. 

Ухьу гъи думу совет вахтнакан гьяс-
пикк ккадру саягъниинди улхурхьа, хъа 
абйирин намус, багъри жилин ва ба-
бан чIалнан, халкьдин аьсрариинди айи  
аьдатарин гирамивал аьгъюди аьхю гъа-
хьидариз аьгъяйи: дурар буш гафар дар, 
уьмрин къайдйир ву! Партияйин фуну 
гъуллугъниинра Аьйшат Абакаровна 
Саидовайира гьадму къайдйир уьрхюри 
гъахьну. «Люкьран мукь» туркомплекс 
жанлу апIбан жавабдарвал чаина гъадаб
гънайиганра думу гьадму къайдйириз 
вафалуди гъузна. 

– Гуниб гъулан агьалйирин жягьтлу-
валиинди «Дурнийир» ядигар фици тик

миш гъапIнуш, кIваин илмийиз. Думу 
Дагъустандиъ ва Урусатдиъ сабпи гьа-
циб ядигар вуйи. Думу ачмиш апIбан се-
ренжемдиз Расул Гьямзатов ва Ян Френ-
кель гъафнийи. Машгьур шаир райондиз 
кмикмиди хялижвди гъюйи ва аьдат 
вуйиганси мушваъ, «Люкьран мукьаъ», 
дергуйи. Учухьна хяларди гъафи маш-
гьур ксарин портретарин, Гунибдин та-
биаьтдин ва уткан йишварин шикларин 
галарея тешкил апIидиза. Заан Гуниб 
чан сифтейин гьялнаъ уьбхбакан хия-
лар апIураза. Ирс ухьу насларихьна тув-
ну ккунду. Ирсну чIалнахъди сабси халкь 
яратмиш апIуру ва уьбхюру.

«Люкьран мукьран» эйсийик кьувват
ра, аьшкьра гьуркIну ка. Гележегдиъ тур-
база ва дидин гъирагъар ужу апIбаан 
дугъан гизаф планар а, руководителин 
ва мяишатлугъ касдин хил варишвариъ 
гьисс шулу. 

Гьюрматнакан ва ккуниваликан улхуб 
гъябгъруган, «дугъан гьарган ляхни-
ин машгъулвалихьна» хизандин янаш
миш`валикан суал чавчаланди арайиз 
гъюру.

– Йиз жилир Аьбдурягьман Гьясанов 
гьаму турбазайин директорин замести-
тель вуди гъахьну. Дагълу гьисабари-
инди узу жилириз ухди гъушундарза, 
1980пи йисан. Дици хьуб йиз ляхниан 
гьарган командировкйириз гъягъю-
ри хьувалихъди, кьанди хулаз гъюру-
валихъди, гизаф кьадар инсанарихъди 
гафчIал апIури хьувалихъди аьлакьалу 
вуйи. Гизафдари узу кьадарсуз азадвал 
хьайирси гьисаб апIури гъахьуншул,  
ккятIялхъюра Аьйшат Саидова. – Аьбду-
рягьманди варибдиъ йиз тереф уьбхюз ва 
кюмек апIуз узуз гаф тувнийи. Дугъу чан 
гаф тамамра гъапIну. Учу ккунивалиъ ва 
мясляаьтнаъ ужуб уьмур хъапIунча. Бай 
ва риш аьхю гъапIунча. Гьяйифки, Аьб-
дурягьман 2007пи йисан кечмиш гъахь-
ну. Сижар гьарган йиз ва йиз бицIидарин 
багахь шуйи. Марцци, аку рюгь айи ин-
сан вуйи! 

Рякъру гьялариан, кьисматну Аьйшат 
«Люкьран мукьахьна» гъухну. Мушваъ 
дугъаз чан бахт гъибихъну. Мина думу 
гьаму уткан йишв уьбхюз кьувватну ва 
аьшкьну ацIну гъафну. 

Ягъур ибшривуз, Аьйшат! 
Учу чарасуз мина кьяляхъ гъидича!

Ажа Аьбдурягьманова

«Дишагьлийин  
кIваз хуш сурат»
Татьяна Гамалейи ДГУ-йин филологияйин факультетдиъ гизаф йисари 
лекцйир гъурхну, думу Мягьячгъала шагьрин администрацияйин глава-
йин заместитель гъахьну, хьуд йисан ДР-йин милли политикайин мини-
стерствойиз регьбервал тувну, хъа гьамус «Дагъустан» журналиъ лихура. 
Учу Татьяна Владимировнайихьан интервью гъадабгънийча. Дугъу хусуси-
ди «харжи студентарикан» сабпи йишв`ин фуж дерккраш, дургъунагъси 
ачухъ дапIну ккуни «гужли чIвеъ» дестейиз фуж дахил шулаш (ва думу фу 
вуш), чпиина лигбар жалб апIру туристарин ва кюгьне вуйибдин тереф-
крарин арайиъ мясляаьтар фици апIуруш, аьгъю апIбан бадали.

– Мялимдин ролиъ яв сабпи лекция  
кIваин илмияв?

– Сабпиб кIваин илимдариз: саки 35 
йис ккудушну! Хъа фтихьан гучIури 
гъабхьнуш, якьинди кIваин илмийиз: 
зенг йивайиз вахт ккимиди урхурайи 
материал ккудубкIбахьан ва ярхи сессуз 
ара хьпахьан. Хъа Первердигари рягьим 
гъапIнийи. 

– 90-пи ва 2000-пи йисарин студен-
тар. Дурар фтиинди тафавутлу шулайи?

– Йиз фикриан, 90пи йисар фил-
факдиъ аьхиримжи гужли курсар айи 
вахт гъабхьну. Думуган, гафназ, курснаъ  
аьхюбсиб пай студентари заан кьима-
тариз урхуйи. 2000пи йисари респу-
бликайиан агьалйир жара регионариз, 
уьлкйириз удучIвну гъягъюб ккебгъ-
нийи. Хайлин ужудар пишекрар удучIвну 
гъушнийи, гьадму гьисабнаан мялимар-
ра. Шагьрин агьалйир дигиш хьуз хъюгъ-
нийи, ич студентарра дигиш гъахьнийи.

– Хъа 70-пи йисарин аьхириъ ва 80-пи 
йисарин эвелиъ, гьеле уву вуздиъ урхурайи 
вахтна, студентвалин уьмур фициб вуди 
кIваин илмияв?

– Филологияйин факультетдик урхуз 
кучIвуб учу бахт вуди гьисаб апIуйча. Мя-
лимар гизаф ужудар вуйи. Студентарра 

кьяляхъ гъудрузуз чалишмиш шуйи: фу
вуш аьгъдарди гъузуб аьйибнан ляхин 
вуйи. Студентвалин уьмур убхьурайи: 
жигьиларин театрар модайиъ айи, КВН 
багахь шулайи. Студентвалин уьмрин 
хьуд йисандин арайиъ учу фольклорин 
экспедицияйиз гъягъюз, пионерарин 
лагериъ, стройотряддиъ, Дербент рай-
ондин машгьур тIумтIин багълариъ, хъа 
саспидар консервйир гьясил апIру за-
воддиъ лихуз хъуркьунчу. Дици хьували 
уьмрик жара гьяракат кипуйи, дюн’яйиз 
лигуб яркьу апIуйи. Узу студентвалин  
уьмур йиз уьмрин варитIан аку пайси 
гьисаб апIуйза. Гьаци хьузра ву, гьел
бетда.

– Аьгъювалар тувуб рягьти ляхин дар. 
Уву дидик фици ктикьунва?

– Аьгъювалар тувуз гьарган ккундий-
зуз. Совет кинемотографди яратмиш 
дапIнайи кIваз хуш шлу мялим дишагь
лийин суратнаъ узура рякъюйзуз.  
Аьлхъидива, хъа узу наанвуш Кафари
йиъ лихурайи сар дишагьлийиз, душваъ 
мялимди лихуз ккундузуз кIури, кагъаз 
гъибикIнийза. Жаваб гъабхьундайзуз. 
Хъасин, ДГУйик урхуз кучIвиган, мек-
тебдиъ лихуз аьшкь цIиб гъабхьнийиз. 
Узу аспирантурайиъ гъурху Ленинград-

дин гьюкуматдин университетди вари 
нукьтIйир чпин йишв̀ ин дивнийи. Ва узу 
багъри университетдин филологияйин 
факультетдиз кьяляхъ гъафнийза. Дици 
хьуб йиз бахтси гьисаб апIуйза. Узуз аь-
гъювалар туву мялимарихъди сатIиди 
лихузра хъуркьнийзу.

– Аьгь апIуз даршлу жюрейин студен-
тарикан ктибтуз шулвухьан?

– Йиз «ужудар дарударин» сиягьнак 
темплар, сабдиинра маракьлу дарудар ва 
имтигьян, зачет тувуз туву гаф тамам да-
рапIрудар кайиз. 

– Хъа фицдар студентар увуз гизаф 
ккундийвуз?

– Аьдат вуйиганси, сатIиди гъабхру 
ляхни багахь апIуру, гьаддиз узухь ди-
пломдин ляхин гъибикIдарихъди кьа-
наз дуствал гъубзуйи. Чпин фикир айи 
инсанар гьарган маракьлу шулу. Гьарсаб 
курснаъ дицдар шуйи, иллагьки журна-
листикайин отделениейиъ.

– Увуз Мягьячгъала шагьрин админи-
страцияйин главайин заместителин 
гъуллугъ теклиф гъапIган, фу фикир гъа-
пIнийва?

– Дурар варитIан читин йигъар вуйи, 
аьгъю дапIну ккуни мялуматарин кьа
дарну кIул шавлу апIуйи. Магьа думу 
къайдйир: увуси фикир апIру саршвнур 
кас аг, дестейиъди лих, кIулиз адагъуз 
шлу метлебар див.

– Милли политикайин министрин 
гъуллугъниин хьуд йис гъабхьнияв. Думу 
йисар фицдар вуди кIваин гъузнияв?

– Лихуз маракьлуди вуйи. Читинвала-
рикан аьрзарфарзар гъидирчурза – гьа-

мус ужубтIан кIваин шулдар. Думуган учу 
дюз рякъ ктабгънийча: агьалйирихъди 
шлубкьан гизаф гюрюшмиш хьуб ва гаф
чIал апIуб, дурарин гъвалахъ хьуб. Ич 
«Хялижв̀ вал» ва «Фици яшамиш шулава, 
гъунши?» проектар гъи ккунивалиинди 
кIваин хураза.

– Милли политикайин тема яркьу-
ди гъитIибккуз ккундарзуз, хъа саб суал 
айиз.

Ухьухь туризм артмиш шулайивалин 
ужудар ва харжи терефарикан. Тури-
стариз дресскоддин гьякьнаан ухьхьан 
мясляаьтнахъна гъюз хьибди? Дресскод 
гьяракатнаъ ипуб лазим вуйин?

– Европайин бязи кьибла уьлкйи-
рин тажрубайи улупурайиганси, агьал
йир гизаф туристар гъюваликкан бизар 
шулу, дурари туристар гизаф гъювалтIан 
чпиз экономика жигьатнаан зарар хьуб 
ктабгъуру. Фици илтIибкIишра, гизаф 
туристар гъюб – му инсанарин аьдати 
уьмриъ жара инсанар архьуб ву. Хъа Да-
гъустандихьан гьеле хялар кьабул апIуз 

 Гамалеярин хизан – адаш, дада ва шу-
бур риш – Хасавюртдиан 1973-пи йисан 
Мягьячгъалайиз удучIвну гъафну. Влади-
мир Владимирович Гамалейиз «Дагъустан 
правда» газатдиз ляхниина теклиф гъапI-
нийи. Думу республикайин журналиста-
рин арайиъ машгьур кас вуйи: 60-пи йисари  
Камал Абуковдин кьяляхъ думу Хасавюр-
тдин «Дуствал» газатдин редакторди, хъа 
сумчIур йисан кIулин дагъустан газатдин 
жавабдар секретарди гъилихнийи. 

 Дада – Мария Валерьяновна Попова – 
библиотекарь вуйи, дугъу чан зегьметнан 
рякъ МГУ-йин библиотекайиъ лихбалан 
ккебгъну. 

 Му албагу саламат хизан вуйи. 



55

5 / 2024Деврин дишагьли

шули ими, туристар гъюб ихь «ляхин 
адру» региондиз хайирлу ву, дици хьу-
вали хизан уьбхюз мумкинвал тувру: ка-
фейиъ, ресторанариъ, гостиницйириъ, 
рягьятвал гъадабгъру центрариъ лихру 
инсанар лазим ву. Дресскоддин гьякьна-
анра гъавриъ ахъну ккунду. Кьиблайиз 
рягьятвал гъадабгъуз дуфнайи инсана-
рикан ухьуси палат алабхьуб ва уьмриъ 
гъахуб тIалаб апIуз ихтияр адархьуз. 

– Гьамус уву «Дагъустан» журналиъ 
лихурава, дидин асас темйирикан саб 
культура ву. СацIиб дидкан улхурхьа.

– Ибшри. Къайд апIуз ккундузуз, «Да-
гъустан» журнал анжагъ саб культура
йикан дар. Думу тарих кьатI даршула
йиваликан, чаъ культурайизра йишв айи 
гьядисйирикан, инсанарин кьисматариз 
тясир гъапIдарикан ву.

– Концертар, спектаклйир, выстав-
кйир, литературайин ва кинойин вече-
рар... Му серенжемарикан фундари ар-
тухъди чпиина фикир жалб апIуру?

– Мушваъ саб жаваб адар. Саб кIуруб, 
гьар яшнан инсанариз чпиз кьабулди 
вуйиб а. Кьюб гъапиб, йиз лигбариинди, 
вари эгьемиятлу серенжемариз гъюру 
инсанарин саб десте а. 

Музейин саб залиан тмунубдиз, саб 
выставкайиан тмунубдиз гъягърудар сад 
инсанар ву – узуз варитIан ккуни шагь-
рин интеллигенция, вижнасуз дару ва 
аьгъю апIуз ккуни инсанарин «гужли  
чIвеъ».

– Гьамус фтиин машгъул вува? Азад 
вахт гизаф авуз?

– Ваъ, азад вахт, аьдат вуйиганси, 
гьубкIрадар. Журналиъ лихуб, архива-
риъ абгуб, минатина гъягъюб. Теле
грамдиъ айи «Гьарин дустар» кIуру ич 
десте Мягьячгъалайиъ гьарар уьрхби-
ина фикир жалб апIуз чалишмиш шула. 
Шагьриъ машгьур вуйи сабсана ВЧgroup 
дестейихъди, хизандиинди китаб урхуб 
пропаганда апIрударихъди, дуствал уьб-
хюраза – дурари хайлин ужувлан ляхнар 
дапIна. Гафназ, думу дестейиз уьмриан 
ухди гъушу Мадина Манасовайи йицIуд 
йис улихьна ктабгъу «Жаквларин ша-
гьур» проектдин тешкилатчйирра да-
хил шула. Жаквларин выставкйир йисан  
аьхириъ кIули гъягъюру, цци декабриъ 

жаквлар ктаъру дагъустан устадарин 
цIийи алапIнайи юкьубпи фестиваль 
кIули гъабхбанди ву.

Китабарин «Таркитау» кIуру гьа-
мус йицIисабпи фестиваль багахь шула, 
дидин тешкилатчи ва тешкиллувалин 
комитетдин гьаргандин руководитель 
– му журналист, писатель, художник, 
«Дагъустан» журналин редактор Марат 
Гьяжиев ву. Цци думу проектдин тереф 
Урусатдин культурайин фондну гъибис
ну. Аьдат вуйиганси, урусатдин машгьур 
издательствйирин вакилар, писателар, 
шаирар гъюбанди ву. Гьелбетда, учу думу 
фестиваль тешкил апIуз кюмек апIурача.

Саб гафниинди, ляхин хътру инсан 
узуз улупай, узу дугъаз вахт ляхнихъди 
абцIбан сир ашкар апIидиза.

Руслан Бакидов

Что единственный способ не встрять 
– это переложить всю ответственность 
на кого-нибудь другого. Если я начну вы-
сказывать все свои ошибочные теории 
о женщинах, то уже на минуте второй 
обнаружу, что в меня летит что-нибудь 
типа утюга. Само собой, запущенного ру-
кой представительницы сильного и не-
зависимого пола. Во избежание травм и 
обвинений во «все вы мужики одинако-
вые», я решил побыть беспристрастным 
горе-исследователем. Поскреб по сусекам 
всемирной сети, чтобы выяснить, как 
различия между мужчинами и женщина-
ми объясняли философы, ученые и про-
чие люди, которых мне, в общем-то, не 
жаль. Если после прочтения этого текста 
какая-нибудь милая девушка изобретет 
машину времени, чтобы отвесить Ари-
стотелю оплеуху, то я вовсе и не против. 

Аристотель – мужик умный, должен 
был догадаться, что его слегка мизогини-
стические заносы могут привести к та-
ким последствиям. Ведь именно он в сво-
ем трактате «Политика» сообщил всему 
читающему миру, что женщина – инерт-
ная материя, не имеющая души. А вот 
мужчина, молодец такой, – это активная 
и творческая форма, высшая жизнен-
ная сила и вообще мамин бродяга, папин 
симпатяга. Людям с Y-хромосомой эта 
идея очень понравилась, и они закивали 
своими бородатыми головами: мол, все 
правильно сказал. Таким образом, Ари-
стотель объяснял различия между М и Ж 
тем, что кое-кто из них, в общем-то, не 
особо одушевленный предмет. 

Хотя еще современник Аристотеля 
Платон утверждал, что женщины и муж-
чины равны, могут играть одни и те же 
социальные роли, а различия в их пове-
дении вызваны только тем, что общество 
относится к ним по-разному, навешивая 
нелепые ярлыки. Феминистки всея пла-

неты, хватит нахваливать Клару Цеткин, 
воздайте должное древнему греку!

А вот в XVIII веке утвердилась бинар-
ная гендерная система. Твердолобая и 
безжалостная. Она, если коротко, вот 
о чем: человек в обществе должен ве-
сти себя в соответствии со своим полом 
и никак иначе.  За «как иначе» ставим в 
угол и бьем палкой по известному месту. 
Угораздило родиться мальчиком – будь 
маскулинным, никогда не плачь и зани-
майся боксом. Появилась на свет девоч-
кой – пеки пирожки, вышивай крестиком 
и раз в год падай в обморок до конца дней 
своих. 

В 1856 году родился мальчик Зигмунд. И 
в определённый момент своей биографии 
заговорил об эдиповом комплексе. Да так 
громко и красноречиво, что с его мнением 
пришлось считаться. Фрейд утверждал, 
что в определенном возрасте у детишек 
появляется эдипов комплекс, и со време-
нем они стремятся его преодолеть, иден-
тифицируя себя с родителем своего пола. 
Короче говоря, мальчик стремится стать 
как папа (даже если тот увлекается модой 
и нет-нет подкрашивает себе глазки), а 

Post scriptum

Что думают мужчины 
(когда им нужно 
написать колонку  
о женщинах)?

девочка – как мама (даже если она курит 
трубку и ругается как моряк). 

А вот в СССР, как известно, пол вообще 
был только один – советский гражданин. 
И он всегда был готов к труду и обороне (а 
еще накостылять вшивому капиталисту).

Нынче на дворе 21-й век, людей засо-
вывают в томограф, изучают мозг то так, 
то этак, но к общему мнению прийти не 
могут. Некоторые исследователи убе-
ждены, что существуют два типа мозга: 
«мужской» и «женский». Например, дя-
денька из Гарвардской медицинской шко-
лы Джил Голдштейн утверждает, что у 
женщин в среднем лучше развиты участ-
ки лобной доли, где расположены центры, 
отвечающие за планирование действий 
(женщины продуманнее). А у мужчин – 
области теменной коры, участвующие в 
восприятии пространства (мы реже теря-
емся по дороге из магазина домой). А еще 
у мужчин активнее правое ядро некой 
амигдалы, а у женщин – левое. На про-
стом, но великом и могучем это означает, 
что джентльмены, рассказывая о проис-
шествии, описывают его в целом, а леди 
– концентрируются на деталях. И вот, 
казалось бы, всем примирится и пожать 
друг другу руки – разница между М и Ж 
заключается в особенностях строения се-
рого вещества. Однако ж... 

Британский нейробиолог Джина Рип-
пон в своей книге «Гендерный мозг» за-
являет, что нет никакого «женского и 
мужского мозга». Да, малипусенькие раз-
личия в строении головного мозга у жен-
щин и мужчин имеются, но они никак не 
влияют на поведение. Такие вот пирожки 
с котятами.

Кажется, споры о том, почему мы такие 
разные или о том, что на самом деле все 
мы одинаковые, не угаснут никогда. Как 
по мне – так ясно одно. Женщины поки-
нули Венеру, а мужчины чухнули с Марса 
именно потому, что очень хотели уви-
деться на Земле. И раз мы по-прежнему 
здесь, а не вернулись на родные планеты, 
значит в целом, несмотря на все наши 
различия, споры и взаимные претензии, 
нам нравится быть друг с другом. 

А остальное – суета!  
Руслан Бакидов 

Не 
попасть  
в сети!

Однажды к нам пришла молодая жен-
щина. Она сказала, что у неё есть креди-
ты на сумму 1200000 рублей и у неё есть 
какая-то сумма, которую она положила  
на вклад детям. Доверитель – так называ-
ется клиент адвоката – хотела их списать. 
В ходе предварительной беседы выясни-
лось, что она услышала где-то очень кра-
сивую рекламную историю: «Положите 
деньги на счет, откройте вклад детям до 
18 лет, а когда вырастут, они станут обес-
печенными людьми».

Наша доверительница жила небогато, 
поэтому и решила сделать такой вклад 
детям, а денег у нее не было. Она реши-
ла взять займ – полмиллиона рублей, 
который ей выдали под очень большие 

проценты. Через пару месяцев выясни-
лось, что она неспособна вернуть такую 
большую сумму, которая увеличилась до 
миллиона двухсот тысяч. Заемщики, за-
ранее предвидя ситуацию, заставили ее 
подписать договор купли-продажи, а ей 
сказали, что это договор под залог жилья. 
Но на этом мошенники из финансовой ор-
ганизации не остановились и оформили 
на нее еще и кредит в другом банке. Как? 
Да просто подложили еще пару листов 
вместе с теми, которые она подписывала. 
Если заметит, то скажут, что случайно 
получилось, а если подпишет… 

Им удалось! Деньги ей на руки никто 
не дал, а получилось, что она взяла ещё 
кредит в банке на 3 миллиона рублей, и 
по  этому же займу ей начислили мил-
лион 200 тысяч. Все это она должна была 
вернуть. Вот так доверительница, взяв 
полмиллиона, ещё и отдала двести тысяч 
сразу же, в банке, и на руках у неё оста-
лось всего 300 тысяч. В итоге она осталась 
без денег и без квартиры – ее с детьми че-
рез два месяца выселили и отняли жилье.

 Когда всё это узнали, возникло  же-
лание ей помочь, что мы в итоге и сде-
лали. Денег на оплату наших услуг у неё 
не было. Учитывая ее тяжелое матери-
альное положение, мы ей списали долг 
перед этими займерами и перед банком и 
помог ли  вернуть квартиру.

Кроме того, мы обратились в проку-
ратуру, а прокуратура – это правоохра-
нительная структура, которая, в первую 
очередь, помогает женщинам с малень-
кими детьми. Об этом нужно знать и 
обязательно помнить, что можно и нуж-
но этим инструментом пользоваться. 
Прокуратура представляет интересы не 
только большинства, неопределенного 
круга лиц, но и защищает пенсионеров, 
детей, инвалидов и одиноких матерей. 
Прокуратура обязана представлять их 
интересы, в том числе подавать иски 
от их имени.  В ходе работы прокурату-
ра признала недействительной сделку, 

и через два года ее отменили и вернули 
женщине квартиру. 

Этот эпизод из нашей практики на-
глядно демонстрирует, что некоторые 
женщины думают, что можно легко и 
просто взять займ и открыть вклад, и 
не подозревают об опасности. Чтобы не 
оказаться в такой ситуации и не попасть 
в долговую ловушку, мы бы посоветова-
ли не брать деньги у частных кредитных 
компаний, потому что там очень высокие 
проценты и недобросовестные работ-
ники. Ну, а если вы все же решили взять 
кредит, то читайте договор внимательно, 
обращая внимание на пункты, написан-
ные самым мелким шрифтом. Но лучше 
ни при каких обстоятельствах ради того, 
чтобы получить деньги здесь и сейчас, не 
рисковать жильем, особенно когда у тебя 
маленькие,  несовершеннолетние дети. 
Помните про ответственность и не вле-
зайте ни в какие сделки, кроме как по 
улучшению жилищных условий. 

Очень часто бывает, что женщины за-
кладывают жилье, чтобы начать бизнес, 
но практика такая: в первый год из ста 
открывшихся частных предприятий на 
плаву остаётся всего десять компаний, а 
в течение трёх лет из оставшихся десяти 
выживает всего одна. Относиться к от-
крытию бизнеса нужно трезво –  стройте 
его на заранее отложенные средства. Не 
надо бояться начинать свое дело, но ради 
этого закладывать или продавать имею-
щееся жилье не стоит.

Подготовила Виолетта Ратенкова

Из практики работы с родом

Публикация Евы Аразукаевой основы-
вается на методе семейных расстановок 
немецкого философа, психотерапевта и 
богослова Берта Хеллингера, главная идея 
которого заключается в постулате, что 
проблемы в жизни человека связаны не с 
его личным жизненным опытом, а с об-
щим опытом его семьи. Если установить 
правильные отношения со всеми членами 
семьи, в том числе с умершими, то можно 
обрести гармонию с самим собой.

Это утверждение достаточно спорное, 
и его достоверность научно не доказана. 
Тем не менее, по мнению специалистов, 
которые используют расстановки, этот 
метод за один сеанс позволяет решить 
глубокие личностные проблемы человека 
и даже избавить от физических недугов.

Существует и противоположное мне-
ние: расстановки могут не только не ре-
шить проблемы человека, но и навредить 
ему, этот подход опасен для людей с не-
стабильной, травмированной психикой, 
для тех, кто находится в отчаянии. По-
этому в решении личностных проблем 
лучше использовать проверенные мето-
ды психотерапевтической работы – пси-
хоанализ, гештальт-терапию, когнитив-
но-поведенческую терапию. Эти методы 
также работают с запросом на проблемы 
в отношениях в семье и обращаются в 
прошлое клиента. 

Как говорится, каждый выбирает для 
себя…

* * *
Красивая, яркая женщина лет 30 силь-

но тревожилась, рассказывая последние 
новости. Ее зрачки были увеличены, от 
чего зеленые глаза становились темными 
и бездонными, выражая тревогу.

– Я долго не хотела говорить, пока не 
уверилась в том, что диагноз подтвер-
ждается. Ева, у меня онкология… третьей, 
а возможно, четвертой степени…  Около 
20 очагов в головном мозге разной вели-
чины… 

Эта новость ошеломила меня: цвету-
щая и успешная женщина  в течение не-

дели-двух превратилась в женщину дер-
ганую и тревожную. Мать-одиночка, она 
не могла не думать о судьбе своих мало-
летних детей, младшему из которых было 
около 5 лет. Подтвержденный двумя цен-
трами исследований диагноз был гроз-
ным и безапелляционным … 

В сложившейся ситуации я предложи-
ла ей поработать с родом через расстано-
вочный механизм. Восемь часов работы с 
родовыми программами семи колен по ма-
тери и отцу выявили большое количество 
нарушений в системе безопасности рода. 
Предки рода – люди, жившие в далеком или 
недавнем прошлом, могли оступиться и на-
рушить основные духовные законы бытия. 
Нарушить и не успеть искренне покаять-
ся и попросить прощения перед людьми и 
Всевышним: именно эти искажения нало-
жились как программа самоуничтожения 
в подсознании нашей героини. 

Результат работы по исцелению ро-
довой матрицы: через две недели после 
расстановки диагноз кардинально изме-
нился – со злокачественных на доброка-
чественные образования – жировые ли-
помы.  Лечение было назначено щадящее, 
и в течение года жировики практически 

Род. его значение  и воздействие 
на жизнь и судьбу человека 

полностью рассосались. Врачи собирали 
консилиумы три раза, пытаясь понять, 
как мог за такое короткое время карди-
нально измениться диагноз. 

Родовая система и каждый 
следующий потомок рода

Я убеждена в том, что наше тело – уди-
вительный божественный сосуд, уни-
кальные способности которого еще не из-
учены. Человеческое сознание способно 
перемещаться во времени, и этому есть 
доказательства: многочисленные рабо-
ты с людьми в состоянии погружения 
в прошлое или будущее. Истории этих 
погружений зачастую подтверждаются 
историческими справками и статьями, 
археологическими артефактами.

Почему мы, современники, несем от-
ветственность за наших предков, кото-
рые жили несколько веков назад? Поче-
му судьбоносные события их жизни, их 
выборы так глубоко сидят в нашем мен-
тальном и психическом поле, проявляясь 
через характер, привычки, пристрастия 
и творческое предопределение, не говоря 
уже о физиологическом геноме, который 
несет наше тело? 

А вы задавались вопросом, почему по-
чти в каждой религии сказано о том, что 
важно упоминать своих предков в молит-
вах, важно знать их имена и судьбы до 7 
колена, хотя мы частенько отправляемся 
в куда более далекие анналы родовых «ар-
хивов». 

Да потому что только наличие нашего 
тела дает нам возможность действия, ибо 
настоящее покаяние – это триединство: 
мыслей, души и тела, то есть истинное 
покаяние требует осознания, признания 
и покаяния (помыслить, сказать и совер-
шить поклон Творцу). Пока мы находимся 
в неведении нашего духовного обязатель-
ства – молитвы за упокой душ предков, 
поминание и почитание их – мы словно 
деревья без корней, перед ветрами судь-
бы, на склонах жизни, готовые свалиться 
в обрыв или упасть на обочину, сползая 
по склону все ниже и ниже, пребываем в 
постоянном напряжении и тревогах. Как 
грустно, что мы пока не знаем, что наше 
тело – это инструмент действия. Оно нам 
дано не просто для социального бытия, 
но для духовных поисков и осознаний, ис-
целения душевных дефицитов, которые 
куда значимее, ведь основная причина 
всех мирских «достигательств» – жела-

ние комфорта и безопасности, иными 
словами, «компенсаторика».

Вторая история
5 лет назад подруга моей постоянной 

клиентки обратилась ко мне по рекомен-
дации. У нее начались панические атаки, 
сопровождающиеся снами, где она теряет 
мужа  в ДТП и становится вдовой. В от-
личие от большинства женщин, которые 
часто обращаются ко мне, Сапият имела 
очень гармоничные и счастливые отно-
шения, и сейчас ей было очень тревожно: 
ее интуиция подсказывала ей, что сны – 
это предупреждение о грозящем горе. 

Мы начали исследовать родовую ма-
трицу женщины и обнаружили, что на 
протяжении последних трех-четырех по-
колений женщины по материнскому роду 
вдовели в возрасте 40 лет, к которому по-
дошла и моя клиентка. Обнаружили у нее 
непережитую боль потери отца, которого 
она лишилась в раннем детстве и с кото-
рым была глубокая связь. Ушли в родовую 
расстановку и нашли в 7 колене в женском 
роду  неразделенную любовь. Мужчина-
пращур встречался с женщиной, вступил 
с ней в добрачные отношения, а женил-
ся на прабабушке клиентки. Обиженная 
женщина, опозоренная перед общест-
вом,  в отчаянии прокляла мужской род 
по женской линии до 7 колена. После чего 
молодые мужчины в роду начали умирать 
от несчастных случаев и на войнах. 

Прошли покаяние рода, исцелили ро-
довую программу и нейтрализовали про-
грамму вдовства. 

Через пару дней женщина впервые за 20 
лет поехала на могилу отца и отпустила 
его, приняв его смерть. На обратном пути 
ее машина слетела в кювет и переверну-
лась; на женщине не было ни царапины, 
позади нее по счастливой случайности 
ехал сосед, и он ее сразу забрал домой. Она 
испытала только шок от случившегося… 

Область психологии обширна и имеет 
уникальные технологии воздействия на 
жизнь и судьбу человека. Наше сознание 
действительно творит чудеса, и, если 
только уделить ему немного времени, 
можно удивительно изменить и транс-
формировать свою реальность. 

Ева Акаразуева,  
практикующий психолог,  регрессолог, 

мастер родовых расстановок 

Биеннале печатной графики «Куба-
чинская башня» стала уже привычной 
для дагестанских любителей изобра-
зительного искусства. Не  вызывает со-
мнений, что международный проект со 
временем не только не сойдет на нет, но 
обретет еще большую привлекатель-
ность как для российских авторов, так 
и для представителей ближнего и даль-
него зарубежья, профессиональных ху-
дожников-графиков, студентов художе-
ственных вузов из Германии, Италии, 
Мексики, Словакии, Польши, Пакистана, 
Казахстана, Узбекистана, Македонии, 
Норвегии, Эритреи, Республики Бела-
русь.

Четвёртый по счету проект собрал ре-
кордное количество участников: более 
семисот работ 345 авторов. Что примеча-
тельно, в выставке приняло участие свы-

ше 80 населенных пунктов России, более 
30 дагестанских авторов. Выполненные 
в различных печатных техниках, таких 
как офорт, акватинта, сухая игла, резцо-
вая гравюра, линогравюра, ксилография, 
литография, работы привлекли внима-
ние зрителей творческим своеобразием 
авторов. 

По уже сложившейся традиции биен-
нале прошла на нескольких площадках 
– в средневековой уникальной башне в 
горном селе Кубачи и в Выставочном зале 
Союза художников. Несмотря на жаркое 
лето, она собрала представителей про-
фессионального сообщества. Осенью ор-
ганизаторы планируют открыть третью 
выставку в Музее искусств «Центр этни-
ческой культуры», так как в двух экспози-
циях не уместились все работы участни-
ков.

Мир, 
сотворённый 

тобой…

Раскрывая тематическую направлен-
ность выставки, народный художник 
республики, профессор художествен-
но-графического факультета ДГПУ им.  
Р. Гамзатова Юсуп Ханмагомедов, руково-
дитель выставочного проекта, рассказал, 
что биеннале изначально задумывалась 
как международная. И важно, что в этой 
связи печатная графика обретает все 
большую популярность, а авторская ге-
ография ее расширяется. 

Особо руководитель проекта отме-
тил, что Год семьи, объявленный в на-
шей стране, стал отправной точкой для 
обращения художников к семейным цен-
ностям, родовой устроенности, той бес-
ценной воспитательной школе уважения 
к старшим, ответственности за семью, 
родной дом, будущее страны.

Говоря о творческих планах, органи-
затор биеннале отметил привлечение к 
конкурсу творческой молодежи из новых 
регионов: ЛНР, ДНР, Харьковской, Херсон-
ской областей. Юсуп Ханмагомедов также 
обратил внимание на то, что выставка-
конкурс служит мостом дружбы между 
странами, поблагодарил партнеров про-
екта, волонтеров. Он заметил, что авторы 
работ как нельзя лучше продемонстриро-
вали «коллективное искусство» добра и 
справедливости. 

Об этом свидетельствовал несомнен-
ный интерес зрителей к представленным 
работам. Обращая взор к удивительным 
сюжетам и  образам, в которых угадыва-
лись мысли художника, его размышления 
о внутреннем мире, желании изменить 
агрессию на миролюбивое отношение к 
себе подобным, любители графики по-
лучали истинное удовольствие, дивясь 
остроте восприятия авторов самых раз-
ных возрастов из российских регионов. А 
это Белгород и Краснодар, Нижний Нов-
город и Ростов-на-Дону, Санкт-Петербург 
и Томск, а также страны ближнего зару-
бежья – Казахстан и Беларусь.

Среди более чем 400 графических ли-
стов можно было встретить как сложные 
для восприятия работы, так и изобража-
ющие простой быт, которым живут або-
ригены по сей день. И в этом – мудрость 
жизни, ее святость; в этом характер тех, 

кто живет на земле, кто чувствует ее ды-
хание, ее сердечный ритм. 

Выступавших было немало, и это не 
только эксперты, но и зрители, пожелав-
шие поделиться своими впечатлениями.

Довлело ли историческое прошлое над 
дагестанскими работами? 

Нет сомнений, что кубачинская энер-
гетика оказала огромное влияние на 
своеобразную сюжетную эклектику на-
ционального и общечеловеческого. Оста-
ется только удивляться, как организа-
торы удачно выбрали место проведения 
биеннале – в ауле знаменитых златокуз-
нецов, где каждый – мастер. 

И даже отреставрированная башня 
сохранила дух древнего аула Кубачи и 
воинственность средневекового царства 
Зирихгеран. И не случайно сюда тянутся 
туристы, творческие люди и те, кто толь-
ко собирается насладиться древними 
строениями, испытав на себе заповедную 
силу камня, хранящего тайны древней 
земли, дающей силы людям. 

Как и дербентская Нарын-Кала, куба-
чинская башня служила и фортифика-
ционным сооружением, и жилищем для 
воинов. Состоящая из нескольких уров-
ней, каждый из которых служит экспози-
цией, она влечет к себе древней атмосфе-
рой. Для художников башня – настоящая 
находка. Они признаются, что в ее стенах 
происходят невиданные трансформации, 
а душа обретает простор, вырываясь на 
свободу. 

Биеннале уже живет своей жизнью. 
Она та самая неслучайная случайность, 
что служит ориентиром для последую-
щих поколений.

И кто знает, чем еще удивят Кубачи? 
Заповедные… Загадочные… Таинствен-
ные…

Похоже, что биеннале попала в точку. 
Так тому и быть…

Айшат Тажудинова

